
MBOTE BANDEKO

Mbote ha bino, bino yonso batei Ya Ecole de dimanhche to baoyo balingi Kojala batei Ya
Ecole du dimanche. Nkombo na ngai Mama Lorella, Missionaire ya Mihistaire Pour
Chaque Enfant.

Nasepeli mingi kokomela bino mokanda oyo mpo ha kosuhga bino. Nalingi ete boteya
bana mpo bakoka koyeba maloba Ya Nzambe. NZAMBE asili kopesa ngai makoki Ya
koteya bana ha mbula 30. Najali kosenga ete Nzambe apesa bino molende Ya kosala
mosala Oyo Ya monene.

MOTINDO NINI OKOKI KOSALELA MOKANDA OYO

Na Kati Ya mokahda oyo, tosengi ha Yo osala makambo misato. Ya liboso tanga
mokanda oyo. Ya mibale yekola yango. Ya misato koma biyaho ha YO moKo Kati ha
mokanhda htango Yonso okomona lighe oyo:

Nasili kokoma eyano. QKoki mpe Kokoma eyano ha Yo moko. NSima Ya Kokoma, tahga
etenhi mosusu mpe tala SOKi eYano ha pesaki ekokahi ha oyo ya Yo. Na hsuka Ya mokapo
Yyonso Ya mokanhda oyo, tosengi osala pratique.

Soki olandaki mateya Ya mokanda 0yo ha seminaire to ha Kkelasi, salela mokapo nha
molongo motei alakisaki Yo. Tanhga mpe Salela Yango |iboso Ya kokenda ha Kelasi waha
okoyeba koleka ha lolenge motei alimbolaki.

GSoki yo moko olingi koyeba mokanhda oyo, tahga mokapo moKko tO mibale poso yonso.
Gala makambo yonso tolakisi.

Soki osilisi mokanda yonso, kamata mosala Ya koteya bana. Ejali malamu kotangaka
mokapo MOKO mpona Kokahisa malamu nhini osengeli koteya.

NZAMBE apambola Yo Kati ha mosala oyo monene.

ETENI YA LIBOSO--MOTEI YA ECODIM

Mokapo ya Liboso—
Mpo na nini tosengeli koteya bana?

Mbala mingi biso tokanisaka ete moto aleki monene ezali ye oyo azali na ba titre tosengeli kotosa.
Tokanisaka ete bato ya litomba nde baoyo bazali na ba titre kati na lingomba. Tokanisaka ete ba oyo
bateyaka ba nkulutu nde bato ya minene. Soki tokanisi nani azali to na litomba, mbala mingi biso to
talaka makambo oyo: lifuti, botosi, ba grade, bomengo. Kasi ezali bongo te.

Mosala ya koteya ba nkulutu ezali mosala ya malamu mpe ya litomba, kansi ngai nalingi biso toyeba ete
mosala ya koteya bana maloba ya Nzambe ezali na litomba mingi penza. Balakisi oyo bazali kosala
yango na kondima ya solo bazali bato ya minene na miso na Nzambe. Totala baraison mwambi oyo
tosengeli koteya bana na biso: na bandako, na mboka mpe na mangomba na biso.

1. BANABAZALI NA LITOMBA MPE MOTUYA
MINGI NA MISO YA NZAMBE.

Tosengeli koyeba ete bana bazali na litomba mpe motuya
mingi na miso ya Nzambe mpo Yesu Klisto azwaki ntango
mpo na kopambola bango. Tala na Matai 19:13-15. Bato
balingaki Yesu asala nini mpo na bana na bango?

Eyano: Balingaki ete Yesu atiela bana na bango maboko
mpe abondela mpo na bango. Kasi bayekoli bakanisaka ete
bana bazali na litomba mingi te. Ndenge nini tokoyeba
makanisi na bango?

Eyano: Tokomona yango na misala na bango. Bango bangangelaki bato oyo balingaki komemela Yesu
bana. Kasi Yesu asepelaki na makanisi na bango ata moke te. Yesu mpe

angangelaki bayekoli naye mpo amonaki makanisi na bango ya mabe. Yesu alobaki makambo mibale
na Matai 19:14. Makambo yango nini alobaki?

Eyano: Liboso Yesu alobaki ete botika bana mike baya epai na ngai, bopekisa bango te. Nsima
apamboli bango. Ata Yesu azalaki koteya bankulutu mingi, kasi amipesaki mpe mpo na bana

mike. Amonaki ete bango mpe bazali na litomba. Kanisa soki makanisi na yo ezali ndengi nini mpo na
bana. Makanisi na yo ezali lokola oyo ya Yesu Klisto? Koma awa makambo oyo okati

na motema na yo.

Sika oyo, senga lisalisi ya Nzambe mpo na mbongmuana ya makambo na bo moi na yo. Koma lisengi
na yo.

2. BANA BAZALI BATO YA MASUMU, BAZALI MPE NA MPOSA YA LOBIKO EPAI NA
YESU KLISTO.

Mbala mingi tokanisaka ete bana bazali na masumu te. Tokanisaka ete Nzambe akokotisa bana yonso
na bokonzi ya likolo. Ezali bongo mpo na bana yonso? Kanisa, osili komona bana oyo basalaka mabe
ata bayebi ete likambo wana ezali mabe? Ee, biso yonso tomonaka yango. Mwana na biso ya liboso
asalaki mabe, tango tobengi ye mpo totuna ye akei komibomba na nse na beto. Mpo na nini
amibombaki?

Eyano: Ye amibombaki mpo ayebaki ete asali mabe. Kasi ye azalaki mwana ya mbula mitano.

Mbala mingi bana bayebaka ete tosali mabe, kasi bazali
kosala se yango. Tokoki koloba te age oyo mwana
ayebaka kososola mabe na malamu, etali mwana na
mwana mpe moto na moto. Mwana ya mayele oyo asili
kozowa mateya ya malamu akoki koyeba kososola
likambo ya mabe na age ya mbula minei to mitanu.

Ba mosusu mpe ata nse ya mbula oyo tolobi. Bana
mosusu oyo bazali na mayele mingi te, to bazwaki
mateya malamu mingi te, bakoki kososola likambo

ya mabe soko bakokisi mbula nsambo to mwambi.

Soki mwana akomi na age ya kososola mabe na
malamu, wana ye moko komi responsable na miso
na Nzambe. Soki mwana ayebi ete likambo oyo
ezali mabe, kasi azali kosala se yango ata azali
mwana moke, ye asili kosala lisumu na miso na
Nzambe. Tanga na Baloma 3:23. Bato boni
basali masamu?

Eyano: Bato basali masumu mpe bana mike bazali kati na bato yonso. Mpasi nini masumu eyeli biso,
Baloma 6:23.

Eyano: Masumu na biso eyeli biso kufa ya molimo. Soki bana basali masumu, bango mpe bakufi kati
na molimo. Soki bana basosoli ete basali mabe wana bazali na mposa ya lobiko lokola mpe bankulutu
bazali na mposa ya kobika. Matai 18:14. Ndenge nini tokoki koyeba motindo bana babunganga.

Eyano: Soki Nzambe alingi te ete mwana moko abunga, ye alakisi ete mwana mpe akoki kubunga:
Kasi Nzambe alingi yango te. Tango Yesu alobaki lisese na mpate oyo ebungaki, ye alingaki kolakisa
nini? Matai 18:10-13.

Eyano: Ye azalaki kososolisa makambo mpate oyo ebungaki, ezali mwana. Soki bana bakoli moke,
babandi noki kosala masumu mpo yango ezali kati na mitema na bango lokola bankulutu.

3. BANA BAKOKI KOBIKA MPE BAKOYA NOKI EPAI NA YESU KLISTO SOKI
TOKOTEYA BANGO.

Osili komona ciment oyo ekawuki nano te? Liboso na
yango kokawuka, moto akoki kopesa yango baforme
yonso Yye alingi, mpasi ezali te mpo na kosala yango.

Bana bazali lokola ciment oyo ekawuki naino te. Soki
moto atei bango malamu bakobongwana noki epai na
Yesu. Ata bazali bato ya masumu, kasi bazwi naino
bizaleli ya makasi te, oyo ekopekisa bango babongwana.
Bazwi naino bizaleli ya mabe mingi te. Bazali komona
noki litomba ya ko pesa mitema epai na Yesu. Na
kondima na kala na mokanda ya Mosakoli 12:1. Elobi
boye: "Kanisa motongi na yo na mikolo na bolenge na
yo, naino mokolo mabe iyei te..."

Wana ekokola bana mpe bakomi bankulutu, nsima nde mikolo ya mabe ekoya. Na ntango yango ba
kokweya na makambo mpe na masumu mingi. Wana mitema na bango ekoki koya noki epai na Yesu te.
Bakulutu bazali lokola ciment oyo esili kokawuka. Ezali mpasi mingi kobenda bango epai na Yesu.

Kati na baklisto yonso, tolingi koyeba: ba oyo bandimaki Yesu na bolenge mpe baoyo ba ndimaki na
bonkulutu. Eyano bapesaki ezali ete: Baklisto mingi bandimaki Yesu banda bolenge na bango, kasi
soki moto akomi mobange ezalaka mpasi mpona ye koya na Yesu.

Bato mosusu batiaka ntembe mpo na kondima ya bana. Bakanisi ete kondima ya bana ezali malamu te,
to ya solo penza te lokola ya ba nkulutu. Na yango bato oyo bamonaka motuya te ya koteya bana
maloba ya Nzambe to kolakisa bango nzela na Yesu.

Ya solo Yesu azalaki na ntembe mpo na kondima ya bana? Tala Matai 18:6. Omoni nini?

Eyano: Yesu azalaki na ntembe te mpo na kondima ya bana. Bana bakoki kondimela Yesu, ye moko
alobaki yango. Tala na Matai 18:1-3. Yesu alobi nini? Bana bazala lokola bankulutu to bankulutu
bazala lokola bana mike?

Eyano: Yesu alobaki ete ete bana babongola bizaleli ya bango lokola bankulutu kasi ba nkulutu nde
babongola bizaleli lokola bana. Malako 10:15. Kondima ya ndenge nini oyo ebongi na miso ya
Nzambe?

Eyano: Yesu alobaki ete kondima ya solo ezali "motindo mwana andimaka.” Kondima ya bana ezali
kondima ya makasi, ya solo, mpe oyo Nzambe alingaka. Soki totei bana maloba ya Nzambe malamu,
bakobongola mitema noki mpe bakokamba bato ya sika na Yesu Kilisto.

4. BANA BAKOKI KOSALELA YESU NA BOLENGE NA BANGO MPE NA BOMOI NA
BANGO MOBIMBA.

Soki bana badimeli Yesu na bolenge na bango bakosalela ye kino nsuka ya bomoi na bango. Ezali te se
bankulutu bato bakoki kosunga lingomba. Ezali te se bankulutu bato bakoki kolakisa ba mosusu nzela
na Yesu. Ezali te se ba nkulutu bato bakoki kobondela mpe kozwa biyano. Ezali te se bankulutu bato
bakoki kosepelisa Nzambe na mabondeli mpe bomoi na bango.

Okoki koyeba bana oyo basungaki lingomba na kati na Biblia? Tala Misala ya Bantoma 12:1-16, mpe
ndakisa ya Samuela. Na Actes bazali kolakisa biso histoire ya elenge mwasi Roda. Ye azalaki
kobondela elongo na bankulutu wana Petelo azalaki na boloko. Kasi bankulutu basosolaki te tango
Nzambe apesaki bango eyano. Kaka elenge mwasi Roda moto asolaki yango. Libondeli mpe kondima
ya elenge mwasi Roda nde esungaki lingomba. Motindo nini bana bakoki kosalisa lingomba?

Eyano: Bana bakoki kosunga lingomba na mabondeli na bango mpo
bazali na kondima makasi. Na Actes 23 tokoki komona ndenge elenge
mobali moko abikisaki ntoma Paulo. Mwana wana asalaki nini?

Eyano: Mwana wana ayebisaki basoda ete bato basili kosala mwango
mabe mpo baboma ntoma Paulo. Courage ya mwana yango ebikisaki
bomoi ya ntoma Paulo. Mbala mingi tomonaka soki mwana ayambi Yesu,
mpe libota bamoni mbongwana kati na ye, libota mobimba mpe bakoki
koyamba Yesu. Oyebi libota moko oyo bayambaki Yesu mpo na mwana
na bango andimelaki Yesu liboso?

Mwana moko ya mwasi asengaki na

tata na ye akenda ko tikaye na Ecole du Dimanche,
papa na ye azalaki mopakano mpe alingaki te koyoka
maloba ya Nzambe. Ye akanisaki bobele kotika
mwana mpe azonga na ndako. Tango bakomi, papa
alingaki kotika mwana. Kasi mwana abendaki papa
na ye na makasi mpe bakotaki na Ecodim kino papa
ayokaki liloba na Nzambe. Na nsima, andimelaki
Yesu lokola mobikisi na ye mpe asepelaki mingi koyaka
na losambo. Atambolaki na ba mboka mingi mpe
Oafungolaki 1.300 Ecodim. Bato mpe mabota

mingi bayambaki Yesu mpo na ye. Tala ndenge elenge
mwasi-asungaki lingomba. Ndenge mosusu nini bana
bakoki kosunga lingomba?

Eyano: Bana bazali na motindu ya malamu mpo na kobenda libota na bango epai na Yesu. Soki
bakuluntu bamoni ete Yesu azali kati na bango. Bana bakoki kopusa bomoi na bango mobimba na

Nzambe. Nani akoki kopesa makabo eleki malamu, nkulutu ya 40 ans to mwana ya 8 ans? Okanisi
boni?

Eyano: Nakanisi mwana akoki kopesa makabo eleki malamu na Nzambe. Ye akoki kosalela Nzambe
na bo mwana kino bonkulutu naye (Omona elenge oyo amipesa na Yesu mpe asunga lingomba? Elenge
yango asalaki nini?

Eyano: Soki omoni naino te sosola malamu. Mbala mingi soki bana basalelaka Nzambe kati na
lingomba te, ekoki kolakisa ete bateyaka bango maloba ya Nzambe malamu te. Tika toteya bana maloba
ya Nzambe mpo bango bazali bakambi ya lobi kati na lingomba.

5. BANA BAZALI LINGOMBA YA LOBI, LETA YA LOBI, MPE BABOTI YA LOBI.

Lelo bazali bana mpo na ntango molai te, kala mingi te bakokoma bilenge, bankulutu, mpe bakambi ya
lingomba, Bakokoma batata mpe bamama mpe bakambi ya leta. Moto yonso akoki kozala mokambi
nsima ya mbula 20 to 30. Lelo azali nani?

Eyano: Azali mwana lelo, balakasi basengeli kolakisa ye nzela ya malamu
mpo mikolo mikoya azala mokambi ya malamu. Oyebi bamboka oyo
ezalaki makasi na maloba ya Nzambe, kasi lelo basili kokweya, okanisi
nini?

Eyano: Bamboka mingi ezali kokweya mpo ete baboti bazali koteya bana
maloba ya Nzambe malamu mpenza te. Likambo yango ezalaki mpe na
bana Isalaele. Yosua azalaki molakisi ya makasi mpe malamu. Tala
Yosua 24:24. Na nsima ya malongi na Yosua, bato balapaki na Nzambe
nini?

Every Child Ministries (Miniseres pour Chaque Enfant) www.teachingforafrica.com -
Ecodim—Koteya Bana mpe Bankulutu par Mama Lorella Rouster Every Child
Ministries

Hape for the largotton childron of Mrica




10

Eyano: Balapaki ete bakosalela Nzambe mpe bakotosa maloba na ye.
Yosua 24:3.

Ntango boni batosaki ndai na bango?

Eyano: Batosaki bobele ntango Yosua azalalaki na bomoi. Kasi bana na bango bayebaki Nzambe te.

6. NZAMBE AZALI KOPESA BISO LOTOMO YA KOTEYA BANA

Kobanda ntango ya kondima ya kala. Nzambe ayebisaki bato na
ye bateya bana na bango.

Tala Dutelonome 6:2, 6, 7, 20-25. Okanisi baversets oyo elobi
toteya bana se ndambo moke, mpe na mposa na biso?

Eyano: Ezali boye te. Nzambe apesaki lotomo to mitindo ete
toteya bana na biso.

7. LINGOMBA YA LIBOSO EPESAKI NDAKISA YA KOTEYA BANA MALOBA NA
YESU.

Tala ba Efese 6:4. Ntoma Paulo moto akomaki mokanda oyo na mboka Efese. Likambo
nini Paulo alobaki na baboti mpo na koteya bana na bango?

Eyano: Kimoklisto alakisi makambo ya bomoi ya ba Klisto. Ezali makambo yonso biso ba Klisto
tosengeli kosala mpo na kosepelisa Nzambe mpe kopesa ye lokumu. Soki moto andimeli naino Yesu na
ba bomoi na ye te, makambo nini ye akoki kososola te?

Eyano: Ye akoki kososola te, makambo yonso oyo ewuti na molimo na Nzambe, mpo molimo na
Nzambe ezali kati na ye te. Yango wana akoki

kososola makambo ya molimo te. Oyo ntina Paulo

ayebisaki baboti balakisa bana makambo ya kimoklisto.

Bana oyo basili koyeba Klisto, bango bayebi kosepelisa

Nzambe. Tala na ba Efese 6:1, Paulo azali koloba na
bana oyo bazali na kati na lingomba to na ba oyo bazali
libanda na yango?

Eyano: Paulo azali koloba na bana oyo basili kokoma baklisto mpe bazali kati na lingoma. Tala ba
Efese 1:1. Tala Tito 1:6, Soki lingomba elingi kopona mokambi, batalaka libota na ye. Bana na ye

basengeli kozala ndenge nini?

Eyano: Bana ya mokambi basengeli kozala baklisto. Basengeli kozala na botosi na moloba na Nzambe.
Ezali malamu mpo na biso koteya bana nsango malamu ya Yesu Klisto motindo bato ya kala basalaki.

8. LITOMBA MONENE EKOZALA SOKI TOKOMEMA BANA EPAI NA YESU, KASI
ETUMBU EKOZALA SOKI TOKOLAKISA BANA NZELA YA MABE.

Tala Luka 9:46--48. Yesu alakisi ete soki oyambi mwana muke osili koyamba ye. Yesu alingi koloba
ete mwana moke azali na etumba mingi lokola ye moko soki toyambi mwana moko na Ecole du
dimanche, tosili koyamba Yesu. Tosalaka yango mpo na kosepelisa Yesu. Tala Matai 10:42. Nzambe

akopesa makabo na bato bazali kosala nini?

Eyano: Ye akopesa litomba epai ya moto oyo akopesa mosali na ye ata
kopo moko ya mai. Nzambe azali komona yango mosala ya monene mpe
ya motuya mingi. Eloko nini eleki litomba kati na makanisi ya bato mpe
ya Nzambe?

Eyano: Makanisi ya bato ezali na litomba mingi te kasi makanisi ya Nzambe eleki na litomba mingi
mpeza. Bato oyo bakosalela Yesu batakozwua makabo nini?

Eyano: Makabo misato ezali na Biblia. Tala na 1 Petelo 5:4, 1 Bakolinto 9:25, Baloma 6:23. Tokosala
nini na yango? Nzambe akopesa biso yango mpo na lokumu na biso moko? Ezali boye te. Ezali mpo
na lokumu na Yesu, Nzambe ye nde moto abikisaki biso. Na yango biso tosala nini? (Emoniseli 4:10)

Eyano: Biso nde topesi Yesu lokumu. Nde tobwaki mitole yango na makolo na ye wana efandi ye na
kiti ya bokonzi. Kasi mawa na ba oyo basalalaki Yesu te. Bango bakozala na nsoni mpe mawa mingi
mpo ete bakozanga eloko ya kopesa Yesu lokomu. Ntoma Paulo alakisaki ba Klisto na ye, oyo
abongolisaki mitema na Yesu, ete yango elembo ya elonga na ye, mpe abengaki yango motole na esengo
(Bafilipi 4:1). Soki okomi na mboka na Nzambe, mpe omoni bato yo obongolisaki mitema, ekopesayo

esengo?

Eyano: Ekopesa esengo mingi. Moto mosusu akoki kopesa litatoli kuna na lola ete nabongolaki
motema mpo na ndeko oyo. Soki moto alobi boye mpo na yo, ekozala litomba ya malamu?

Eyano: Ekozala litomba ya malamu. Tomoni ete likabo ya liboso ezali motole ya lukumu, ya mibale
bato tomemi epai na Yesu mpe ya misato liloba na Yesu ye moko: "Osali mosala malamu, mosali na
ngai”. Kasi likabo ya misato eleki na monene mpo ekozala esengo Yesu abenga yo mosali na ngai.
Osepeli na makabo yonso oyo?

KANISA LISUSU

Silisa baphrase oyo mpo okanisa litomba ya koteya bana.
Koteya bana ezali na litomba:

1. Mpo bana

2. Mpo bana

3. Mpo bana

o

. Mpo bana

o1l

. Mpo bana

(3]

. Mpo Nzambe

\‘

. Mpo lingomba ya liboso

8. Mpo mabonza

KANISA MALAMU

Nalakisi baraison mingi tosengeli koteya bana maloba ya Nzambe. Mituna yango oyo: Okondima
kosala yango? Soki okondima koteya bana na yo moko mpe ba oyo bazali pembeni na yo? Soki ozwi
likabo ya kotaya na lingomba, okoki mpe koteya na Ecodim?

NDAI NINI OKOKI KOLAPA LIBOSO NA NZAMBE MPO NA MAKAMBO OYQO?

Mokapo ya Mibale
Nani akoki koteya bana?

Bato mingi bazali na makoki ya koteya bana:ba tata mpe ba mama na kati ya libota, balakisi na biteyelo,
ba diacre, ba catechiste mpe bapasteurs ya mangomba. Kasi na mokapo oyo tolingi koloba se mpo na
balakisi ya Ecodim. Nani akoki koteya bana na Ecodim to na club ya Biblia?

Molakisi ya Ecodim ekoki kozala mobali to mwasi, akoki kozala celibataire to marié. Akoki kozala na
mbula 16, 17, to 18, soki amipesi mpe lingomba bandimi ye. Akoki mpe kozala mokolo, makasi mpe
soki ayebi mokanda. Ezali na makambo sambo oyo ezali kopesa moto makoki ya kozala molakisi na
Ecodim. Makambo oyo ekosunga ba responsable mpo na kopona balakisi oyo bakoki ko teya na
Ecodim. Ekosunga mpe balakisi mpo na bizaleli na bango.

1. MOLAKISI ASENGELI KOSOSOLA SOKI YE MOKO ASILI KOBIKA

Mpo na nini molakisi asengeli koyeba Yesu Klisto ye moko?
Luka 6:39

1 Yoane 5:13-14
Mikakatano nini omoni soki molakisi ayebi Yesu te?

Ntango nini mpe ndenge nini oyambaki Yesu?

2. MOLAKISI ASENGELI KOZALA MOKLISTO, MPE KOZALA NA NA LISANGA YA
LINGOMBA.

Molakisi asengeli kozala moklisto, kasi akoki mpe kozala moto
oyo azali kolanda malongi. Yesu ye moko apesaki mobeko
tobatisa bato oyo bandimeli ye (Matayo 28:19). Libatisi ezali
elembo ya liboso oyo ezali kolakisa ete moto abongwani. Soki
molakisi azali mopagano, ndenge nini akokotisa na esengo bana ya
Ecodim na lingomba?

Molakisi azala te moto oyo azali kotiya mobulu kati na baklisto,
kasi azala moto oyo azali kofanda na kimia mpe esengo na bato

yonso. Ye asengeli koyeba bakambi mpe mibeko ya lingomba.
Molakisi ya Ecodim asengeli azala ndakisa kati na bomoi naye.
Baverset oyo ezali kolakisa nini mpo na molakisi?

Baloma 2:19-22

Soki likambo ezali ebongi malamu kosolola na mokambi ya lingomba.
3. MOLAKISI ASENGELI KOYEBA KOTANGA MPE KOKOMA MALAMU

Soki molakisi ayebi mpe kokoma te, to soki ayebi kotanga to kokoma
mwa moke, ndenge nini akobongisa matei na ye? Ekozala mpasi mpo na
ye. Akosala barapport ya Ecodim ndenge nini? Ebongi na molakisi
koyeba kotanga mpe kokoma malamu, mpe na ye eleka bana yonso.
Pasteur asengeli koyeba niveau ya bana yonso mpo na kotiya balakisi na
ba classes mpo botosi ezala malamu na Ecodim.

Niveau na yo ekoki?

Kelasi nini okoki kotangisa?

4. MOLAKISI ASENGELI KOYEBA BIBLIA MALAMU

Ezali penza na litomba te ete molakisi ya Ecodim azala se moto
oyo ayebi francais, to oyo azali na diplome d'etat, to asilisi na
ecole biblique; kasi moto oyo azali kotanga mpe koyekola Biblia
tango yonso.

Mpo na nini ezali malamu koyeba Biblia: Baloma 10:14, 17,
Nzembo 119:77, 97-100

5. MOLAKISI ASENGELI KOMIPESA

Molakisi asengeli kosala makasi ntango yonso na mosala ya Nzambe. Asengeli koyeba ete koteya bana
ezali na mosala mingi. Lingomba na Yesu ebongi na basali oyo batondi na kondima na ntango ya mpasi
to na esengo.

Mbala mingi balakisi ya ecole primaire to secondaire balakisaka mpe na Ecodim, ezali malamu mpo
bayebi motindo ya kobongisa ma mateya. Kasi lokola bazali koteya mposo mobimba mbala mingi
bakozangaka makasi ya koteya bana mokolo ya eyenga. Bilenge ya ecole secondaire mpe bateyaka
malamu mpeza na Ecodim.

Mpo na nini baklisto basengeli kozala makasi ha mosala na Yesu?

Baloma 12:1

Ndenge nini tokoki koyeba ete molakisi ya Ecodim azali
komipesa na mosala ya Nzambe?

6. MOLAKISI AZALI MOTO OYO NZAMBE APESI LIKABO YA KOTEYA.

Moklisto yonso azali na makabo ya molimo na ndenge na ndenge na ndenge (1 Bakolinto 12:4-7).
Likabo ya koteya ezali moko na kati na yango (1 Bakolinto 12:28, Efese 14:11)

Baklisto yonso bazali na likabo ya koteya? (1 Bakolinto 12:29)

Eyano: Ezali te ete moto yonso oyo azali na Molimo Mosanto azala molakisi mpo Nzambe apesi moto
na moto likabo na ye. Baoyo bazali na likabo ya koteya bango nde bakoteya malamu na Ecodim.

Ndenge nini moto akoki koyeba likabo na Yesu. Mbala mingi akomeka kosala misala yonso ntango
mosusu akoki kotala motindo bazali koteya na Ecodim mpe kotiya mwa ordre. Na nsima bakoki
kopesaye ateya, soki ezali likabo na ye akosala malamu.

Ata ozali na likabo ya koteya okoki kosala yango lokola molakisi oyo ateya kala te, mpo ye atangisi
mingi. Soko moto azali na likabo ya koteya, mbala mingi tokomona kati na ye makabo oyo:

a. Akosepela mingi ntango azali koteya

b. Bana ya kelasi bakosepela na ye mingi.

c. Akoteya na lokota oyo bana bazali koyoka
d. Akozala kasakasa.

KANISA LISUSU

Molakisi ya Ecodim asengeli azala moto ya:

SOKO OZALI MOKAMBI YA LINGOMBA
Kanisa balakisi oyo bazali lelo. Bakoki na makambo yonso?

Kati na lingomba ozali komona baklisto oyo bakoki koteya na Ecodim?
Koma bakombo na bango awa:

SOKI OZALI MOTEYI YA ECODIM

Okoki na makambo oyo yonso? Esika nini ozali makasi te?

Luka ndeko moko abondela mpo na yo ozuwa nguya na esika ozangaki makasi.. Koma kombo ya
moklisto oyo bobondeli na ye awa:

Lingomba andimi makabo yango? Soki osololi na pasteur ya lingomba. Tala ntango ya kosalela likabo
na yo. Koma lisolo yango awa:

ETENI YA MIBALE
PROGRAMME YA ECODIM

Mokapo ya misato
Toko teya nani na ecodim?

Ntango bana bayaka na Ecodim; tozalaka na groupe minei ya bana oyo bayaka kolanda mateya.
NDAMBU YA LIBOSO, BAKLISTO YA KALA

Baklisto ya kala ezali bana oyo basili kondima Yesu banda kala. Bazali ba
membre ya lingomba. Basili koyeba mateya ya Biblia mingi, Basili koyeba
kosepelisa Nzambe. Ebongi na bango kozwa mateya mingi mpo balanda nzela ya
Nzambe malamu koleka. Tosengeli kolendisa bango. Basengeli koyeba doctrine
ya Nzambe. Boye bakolikia na Nzambe mingi, bazali na mposa ya koyeba
makambo oyo ekolakisa bango koboya masumu mpe koyeba kobengana milimo
mabe.

NDAMBU YA MIBALE, BAKLISTO YA SIKA

Baklisto ya sika ezali bana oyo babongoli mitema na bango sika,
bawumeli naino te na kondima na bango. Lokola bazali bato ya
sika, mbala mosusu bayebi naino makambo ya Biblia mingi te.
Basosoli naino te lolenge ya kosepelisa Nzambe.

Baklisto ya sika basengeli kozwa mateya oyo ekopesa bango

elikia mpe nguya mpo bayeba ete solo basili kobika. Basengeli
koyeba Nzambe mpe Yesu Klisto na bozindo.

NDAMBU YA MISATO, BAPAKANO

18

Ndambu ya misato ezali bana oyo bayambi naino Yesu te. Elakisi ete
bana yango babiki naino te, bayebi mpe te nani azali mobikisi na bango.

Mbala mosusu bayebi te litomba ya kobongola motema.

NDAMBU YA MINEI, BASAMBELI NA MANGOMBA MOSUSU
Awa tolingi koloba mpo na bana oyo baboti basambelaka na
mangomba oyo ezali kotatola Yesu Klisto mpenza te (basectes).

Mbala mingi bazali kokumisa nkombo ya bato na esika na YESU
KLISTO (Tala Misala 4:12). Molakisi asengeli koteya bana oyo

ete bato oyo bandimi nkombo na YESU bakomona Nzambe te.
Esengeli bakanga motema mpo na koteya bana oyo, mpe ebongi
kozala na relation malamu yo na baboti na bango.

KANISA MPO NA KELASI NA YO:

Ndambu ya liboso

Ya mibale

Ya misato

Ya minei

Topona mateya oyo ezali na litomba na ndambu moko na moko.

KANISA MALAMU
Koma bana oyo bazali na classe moko na moko, topesi oyo lokola ndakisa:

Nkombo Lingoba Ndambu mosusu

Mpona bana mosusu, mateya nini ezali na litomba na bango? Koma mateya mitano oyo ekoki kosunga
bango.

KANISA LISUSU
Ndambu ya bana boni tokoki kozwa na kelasi minei? Koma yango mpe limbola yango malamu.

1.

2.

3.

4.

Mokapo ya Minei
Biso tosalaka nini na ecodim?

Ecole du dimanche ezali programme ya mangomba mingi mpe na bisika mingi bamoni ete ezali malamu
koteya bana maloba na Nzambe. Ecole du dimanche ebandaki na babola ya mboka LONDRES na mokili
ya Angleterre, eleki ata bambula Nkama. Ezali mpe kosalema malamu awa na Congo. Bana bazali
koyekola mingi na yango. Bato mingi basosoli nsango malamu mpe bayambi Yesu na Programme ya
Ecodim. Bato mingi bakota na mangomba mpo na yango. Yasolo esika yonso Ecodim ezali makasi,
lingomba na Yesu Klisto mpe ekozala makasi lokola.

Tosalaka nini na Ecodim? Tozali na biteni motoba oyo ezali na litomba kati na ba Ecodim yonso. Kasi
tozali mpe na biteni mosusu mibale ekoki kokota na Ecodim soki lingomba alingi. Biteni oyo bizali na
litomba mpo na ba Ecodim yonso:

1. Koyemba mpe kobina mpo na kopesa Nzambe lokumu.
2. Koteya bana ndenge ya kobondela Nzambe.

3. Koteya mikanda mpe verset ya Bible.

4. Koteya mateya ya Bible mpenza.

5. Komema bana epai na Yesu.

6. Kopesa bana ba devoirs mpo bakola kati na Yesu.

Biteni mosusu tokoki koyekola yango oyo:

1. Koteya bato mpo na kopesa makabo
2. Kolakisa mateya oyo ekosunga Moto kati na bomoi na ye

MAKAMBO TOSENGELI KOSALA NA ECODIM:
KOYEMBA MPE KOBINA

Koyemba mpe kobina ezali na litomba mingi na Ecodim. Banzembo epesaka courage, esengo mpe
makasi mingi na bato. Soki moto azali na esengo, ekomonana polele ntango akoyemba to kobina. Ata
azali na mawa, akoki koyemba mpo azwa esengo. Bana balembaka noki. Kasi soki tokoyemba mpe
kobina, bakolemba noki te, ba kozwa makasi mpe esengo mingi.

Koyemba mpe kobina ezali kopesa Nzambe lokumu. Yango mpe ebendaka bana mingi na Ecodim. Na

ntango ya kala, koyemba ezalaki lolenge mosusu bato bazalaki kosambela Nzambe (Nzembo 150). Na
Kondima ya Sika, Nzambe ayebisi biso toyemba. Biso toyembela nini?

Banzembo ezali mpe mateya na Nzambe. Bato mingi awa na Afrika bakanisaka ete libatisi ekobikisa
bango. Kasi yango ezali nde Elembo oyo ezali kolakisa ete moto wana andimeli Yesu.

Tala nzembo oyo:

Libatisi ekobikisa yo te, Yango ezali se Elembo!

Libatisi ekobikisa yo te, Tia motema na Yesu:
Ntango yonso tozali koyemba nzembo oyo, tozali kopesa mateya na solo mpo na libatisi,mpe mpo na
Lobiko.

Mateya bana bazwaka na banzembo etambolaka mingi, bakoyemba na ba ndako na bango, na bamboka,
na bakelasi, mpe bato bakoyoka mateya wana kati na Nzembo. Boye na baraison oyo tolakisi; Emonani
ete koyemba ezali na litomba mingi na programme ya Ecodim.

KOTEYA BANA MPO NA KOBONDELA NZAMBE

Kobondela Nzambe ezali na litomba mingi na programme ya Ecodim.
Tobondelaka mpo tozwa mapamboli epai na Nzambe. Libondeli mpo
liimpe kosusu bana lolenge ya kosambela Nzambe, ezali mpe kolakisa
bana lolenge ya kosambela Nzambe , mpo bipai mosusu bazali kosambela
na lolenge ya Biblia te. Ndakisa: Bato mosusu basambelaka basantu,
Simon Kimbangu, mpe bato bakufa. Na yango esengeli kolakisa bana
motindo malamu mpo na kobondela.

KOTEYA MIKANDA MPE BAVERSET YA BIBLIA

Ezali malamu koteya bana mikanda ya Biblia. Bana bakoyeba
mokanda mpe mateya ewuti kati na Biblia. Bakoki koloba
baverset bango moko. Bakoki mpe kolakisa na bato mosusu ete
baverset tozali koloba ewuti na mokanda boye. Ebongi koteya
bana na lokota bayebi malamu, mpo baloba mpe babomba baverset
na motema. Koyeba Biblia ezali malamu mpo ekosunga bana na
kimoklisto na bango. Ntoma Paulo alobaki ete tolata bibundeli ya
molimo lokola basoda na Yesu (Baefese 6:10-18). Ndenge nini
moto akoki kolata maloba? Ntoma Paulo alingi koloba nini?

Eyano: Toyeba maloba ya Nzambe malamu mpe tobomba yango na mitema, tolakisa na bato mosusu.
Soki bana bayebi yango malamu, bakoboya masumu. Yesu alobaki nini na Satana ntango amekaki ye?
Matai 4:1-11

Eyano: Yesu alobaki kaka maloba ya Biblia mpo ayebaki yango wuta bolenge na ye. Yango alongaki
Satana. Maloba ya Biblia ekosunga biso na nini? Nzembo 119:9-11

Ndakisa: Soki mwana alingi kokweya na lisumu, ntango akanisi maloba ya Nzambe Kati na Biblia
ayekolaki, ye akokweya lisusu te. Maloba ya Biblia ekosunga biso na nini? Akoki kokanisa verset
moko oyo elobi ete Nzambe aboi lokuta?

Verset moko yango oyo: Baefese 4:25 Verset oyo ekosunga mwana mpo na lisumu ya lokuta.
KOTEYA MATEYA YA BIBLIA MPENZA

Bana bazali na litomba ya koyeba bahistoire mpe mateya minene ya Biblia.
Bahistoire ya Biblia ezali kopesa biso ndakisa ya makambo tokoki kosala mpe
oyo tokoki kosala te. Tokoki kozwa baverset mosusu toyekolaki kati na
bahistoire ya Biblia. Tokanisa bato oyo balandaka mateya ya Biblia mpe baye
balandaka yango te, nsuka na bango ezalaka boni? Tala na Misala ya Bantoma
5:1-11, Nzambe alobi nini?

Eyano: Nzambe abomaki bango mpo na lokuta. Histoire oyo elakisi ete Nzambe alingi lokuta te. Bana
bakoki kozwa ndakisa oyo mpo batosa mpe babanga Nzambe. Oyo ezali mateya malamu kati na
Ecodim.

KOMEMA BABUNGI EPAI NA YESU

Na nsuka ya mateya kati na ECODIM, tosengeli kotuna banani bayambi naino Yesu te. Tosengeli
kolakisa bango litomba ya "Invitation" to ebiangeli mpo bazwa mokano ya koyama Yesu na bomoi na
bango. Tokolakisa bango mateya mosusu mpo bandima Yesu malamu. Soki basosoli makambo oyo,
ebongi tosunga bango mpo bandima Yesu mpe bakumisa ye lokola Nkolo mpe Mobikisi na bango.
Yesu alakisi bolingo epai ya bana yonso, elakisi nini (Matai 18:14)

Eyano: Yesu alobaki ete Tata alingi te ete ata mwana moko abunga, alingi se babika. Bakobika bobele
na koyamba Yesu. Ezali na ndenge mosusu oyo bato bakoki kobika?

(Misala 4:12).-======nmsmmmme e e e e
Eyano: Nzela ekobikisa bato kaka ya kondima YESU KLISTO. Tika tomema bana na biso epai na
Yesu Klisto.

KOPESA BANA DEVOIR MPO BAKOLA NA YESU KLISTO

Ezali na litomba na bana oyo bazali baklisto koyeba makambo makoki kosepelisa Nzambe mpe kosala
yango. Na nsuka ya mateya, lakisa bana eloko moko oyo bako sala poso ya liboso. Bongo eyenga
ekoya otuni nani asalaki, Ndakisa: Kokaba. Nzambe alingi tosala nini? Tala na mokanda na Yobo
1:22.

Eyano: Nzambe alingi totosa liloba, tozala bobele bayoki mpamba te. Tozwaka mpe ntango moke mpo
na kolakisa bana makambo ya bomoi na biso.

Tala mateya mangomba mosusu basepeli kolakisa bana:
Kolakisa bana kosona bilamba.
Kolakisa bana ndenge bazwaka banyama na libumu.
Kolakisa bana mateya etali bilei (nutrition).
Kolakisa bana mateya etali Sida.
Kolakisa bana ndenge batokisaka liki, etc.

Ebongi na biso kolakisa bana mateya oyo etali Nzoto mpe Molimo.

KANISA LISUSU
Tosala nini na Ecodim? Koma makambo motoba tokoki kosala na Ecodim mpe litomba na yango.
Biso tosala: Ezali na litomba mpo na:

Koma makambo mosusu mibale oyo Lingomba akoki kondima, mpe mpo na nini ekoki kozala na
litomba?

Kanisa mateya oyo ekoki kosunga bana na bomoi na bongo awa na nse. Mateya nini ekoki kozala na
litomba na esika ozali (Okoki kopesa oyo tolobi mpe bandakisa na yo moko).

Mokapo ya Mitano

Ndenge nini tokoki kokamba mpe kopona nzembo?

Mbala mingi bakambi ya nzembo bazali koyembisa banzembo ezali na ntina mpenza te. Bakoyemba se
nzembo oyo eyei na ma kanisi na bango ntango batelemi liboso ya bato. Kasi na Ecodim, eleki malamu
koyeba ntina ya banzembo mpe kolakisa makanisi oyo ezali kati na nzembo. Wana okopona banzembo
ya malamu. Eleki malamu ete nzembo ezala lolenge moko na liteya.

NDENGE NINI TOKOKI KOPONA BA NZEMBO YA MALAMU

Tokoki kopona:

Banzembo bana balingi, Oyo esepelisaka bango

Banzembo ezangi mpasi mpo na koyemba

Banzembo ezali na rithme ya malamu

Banzembo ezali kopesa Mateya ya malamu

Banzembo ezali lolenge moko na mateya

BANZEMBO BANA BALINGAKA, OYO EPESAKA BANGO ESENGO

Soki olakisaka banzembo mingi, ezali malamu. Kasi yeba ete kati na ba nzembo yonso, ezali na oyo
bana balingaka mingi koleka. Ntango yonso okopona banzembo mpo na programme ya Ecodim, pona

oyo oyebi epesaka bana esengo mingi.

Kanisa sasaipi: Kati na banzembo yo olakisi, nzembo nini bana balingi koleka:

BANZEMBO EZALI NA MPASI TE KOYEKOLA (KOYEMBA)

Mbala mingi oyokaka bachorale koyemba nzembo ya malamu, kasi ekoki kosimba te na Ecodim.
Mpona nini boye? Mpo nzembo yango ezali mpasi koyemba. Banzembo ya bana ebongi ekenda likolo
mingi te, to nse mingi mpenza te, ezala na melodi ya makasi te.

Kanisa sasaipi: Na kati ya banzembo bachoriste bazali koyemba, nzembo nini ezali mpasi mpo na bana?

BANZEMBO OYO EZALI NA RYTHME MALAMU

Mbala mingi bana balingaka nzembo epesaka bango mposa ya kobina. Soki nzembo epesi mposa ya
kobina, elakisi ete ezali narythme ya malamu. Ndakisa ya nzembo ezali na rthme ya malamu,
"LIBATISA EKOBIKISA YO TE".

Kanisa sasaipi: Oyebi banzembo mosusu ezali na rythme ya malamu?

Banzembo oyo ekozala malamu mpo na bana ya Ecodim.

BANZEMBO EKOPESA MATEYA YA MALAMU

Mbala mingi ngai Mama Lorella na yokaka bachorale koyemba banzembo oyo ekokani te na mateya ya
Biblia. Ntango bato bakoyoka yango, bakosepela yango mpo ezali na rythme ya malamu, kasi bayebi te
ete nzembo yango ezangi mateya ya Biblia. Ndakisa, nayokaki bachoriste koyemba ete, misala ya moto
ekobikisa ye, to mpe ekokanga ye nzela ya lobiko. Mateya oyo ekokani te na baverset mingi ya Biblia.
Mpo tokobika na mawa na Nzambe mpo na kondima Yesu Klisto. (Galatia 3:1-14; Efeso 2:8-9; Tite
3:5)

Ebongi kokanisa na malamu banzembo bato bayembaka soki ekokani na Biblia. Kanisa malamu
banzembo osili koyoka. Koma banzembo oyo mateya na yango ekokani na Biblia te:

BANZEMBO EKOKANI NA LITEYA

LITEYA YONSO EZALAKA NA NTINA NA YANGO. Malamu kobongisa programme ya nzembo
mpo ekokana na liteya. Ndakisa soki ntina na liteya nayo ezali mpo na kotika lokuta, ebongi kolakisa
banzembo ekokani na liteya yango.

Banzembo ekokani na liteya mpo na kotika lokuta:
O, Keba monoko, ozali koloba nini (lokuta te!)
Yonso mpo na Yesu
Nkembo, nkembo pesa Nzambe nkembo
Tosa nkombo na Yesu
Bango balembi na mawa na motema
Yesu mokonzi ngai nalingaka yo
Kumisa Yesu Mobikisi
O, lokuta, otika lokuta

Koma banzembo ezali ndenge moko na liteya, kotika lokuta:

Liteya yonso ezalaka na ntina na yango. Ntango ozali kobongisa programme ya Ecodim, osengeli
kopona banzembo oyo ekokani na liteya nayo.

Oyo ezali liste ya banzembo mpo na nti ya mateya. Koma nzembo mibale ezali kokokana na ntina ya
mateya:

Biso tozali na mposa na banzembo oyo ezali kokokana na mateya. Kasi mposa ezali mpe na banzembo
mosusu. Poso yonso tilingi kozwa banzembo etali makambo oyo:

1. Banzembo ezali kokumisa Nzambe

2. Banzembo ya etumba na Satana (Lingala No. 194)

3. Banzembo elakisi mpo na kopanza Nsango Malamu na Yesu

4. Nzembo moko ekobenda makanisi ya bana mpo na kobondela

5. Nzembo moko ekobenda makanisi ya bana mpo na makabo

Kanisa sasaipi: Koma nzembo mibale oyo etali likambo moko-moko:

Soki ozwi te nzembo ekokani , okoki kokoma oyo yomoko oyebi mpe teya yango na bana. Nzembo
yango ezala mokuse, mpasi te mpo na koyemba.

Soki ozali na mpasi mpo na kopona nzembo ya koteya makambo mosusu, koma nzembo yo moko
oponi:

Ezali malamu kosalela banzembo mpe participation ya bana kati na mosala ya Nzambe. Ndakisa:
Bakoki koyemba nzembo elakisi ete Yesu asili kolonga liwa. Bakoki kotelema moko na moko mpo na
kolakisa likambo Nzambe asili kosala mpo na bango. Bakoki koyemba nzembo elakisi ete Satana bima,
longwa. Bayemba nzembo ya louange mpe kosanzola Nzambe.

NDENGE NINI TOKOKI KOKAMBA NZEMBO?

Likambo ya liboso ezali nde kopona banzembo ya malamu. Ya mibale ezali nde kokamba bana mpo
bayemba nzembo yango.

1. Liboso ya kolakisa nzembo, yo moko osengeli koyeba yango malamu. Soki oyebi nzembo malamu
te, yekola yango liboso yakolaklisa bana.

2. Ebongi kokamba nzembo na courage mingi, bageste
ekokani na yango. Ekosepelisa bana mingi ata ezali nzembo
ya sika.

3. Kotia Banzembo yonso ya programme na esika moko te:

Nzembo
Nzembo
Nzembo
Mateya
Mateya
Mateya

4. Soki olingi kolakisa nzembo ya sika, kolakisa yonso na mbala moko te. Lakisa yango ndambu-
ndambu.

5. Tokoyembaka banzembo ya louange mpo na kosepelisa Nzambe. Mokambi ya ba nzembo akozwa
makanisi na losambo mpe bana bakolanda ye.

KANISA LISUSU
Biso topona banzembo ya ndenge nini?

INTERROGATION
Silisa baphrase oyo:

Wana yo ozali kokamba nzembo, malamu yo moko

Every Child Ministries (Miniseres pour Chaque Enfant) www.teachingforafrica.com -
Ecodim—Koteya Bana mpe Bankulutu par Mama Lorella Rouster Every Child
Ministries

Hape for the largotton childron of Mrica




29

Soko nzembo ekokani na mateya ya Biblia te, okoki kosala nini?

OBSERVATION (Kotala ndenge moto mosusu azali kosala)

Tala ndenge moto mosusu azali kokamba nzembo, likambo ya malamu nini ye azali kosala?

Mokapo ya Motoba

Ndenge nini tokoki koteya bato mpo na kobondela Nzambe?

Libondeli ezali eteni ya motuya mingi na Ecodim. Tolingi kobondela Nzambe na motindo ya malamu
kati na programme ya Ecodim. Tolingi mpe kolakisa bana motindo bakoki kosambela ntango yonso na
Nzambe ata na bandako na bango.

Ndenge nini tokoki kolakisa kobondela?

1. PONA NZEMBO MOKO EKOLAKISA BANA
ETE BAKOMI NA NTANGO YA KOBONDELA.

Ndakisa: to bondela na Nzambe.
2. MOLAKISI AKOBONDELA LIBOSO

Ntango Ecodim ebandaki na lingomba, mbala mingi bana bazalaki na nsoni kobondela na miso ya bato.
Soki ezali boye, tokoki koloba ete kaka motei ye moko moto azalaki kobondela. Kasi na nsima ya
mikolo, biso tokosepela komona bana kobondela bango moko. Ebongi na motei koyeba mibeko ya
malamu mpenza, liboso na ye kolakisa libondeli epai ya bana. Ezali na litomba mpo na ye koyeba
makambo yango, mpo libondeli na ye ekozala ndakisa epai ya bana yonso.

3. TEYA KAKA ETENI MOKO KINO BANA BAKOSIMBA YANGO

Liteya mpo na mabondeli, esengeli epesama liboso ya mateya ya mokolo wana. Yango esengeli kozala
mokuse. Na poso mobimba tosengeli koteya se eteni moko mpo na libondeli to poso mibale, kino
ntango bana bakoyeba kobondela malamu.

4. KOZONGELA LISUSU LITEYA OLAKISAKI BANA

Na poso yonso, kamata ata minute moko mpo na kozongela noki biteni misato to minei bana bayekolaki
liboso.

5. LAKISA BANA ETE: NA ECODIM TOKOBONDELA SE NA LOLENGE YA BIBLIA

Soki mwana azali kosambela lolenge Biblia elingi te,
koyokisa ye nsoni te. Kosilika mpe te, kasi kata libondeli
na ye noki. Tia loboko likolo ya mwana oyo azali
kobondela malamu te. Loba na ye palado, loba lisusu
palado, boye te. Na Ecodim tozali kobondela se lolenge
Biblia ezali koteya biso. Tosambela... (Lakisa ye motindo
ya malamu mpo na kobondela).

Ndakisa: Soki mwana ya sika akoti na Ecodim, mpe ye
abandi kosambela Maria losako, Mama na Yesu, molakisi
esangeli kotia loboko nalipeka ya mwana yango. Molakisi
asengli azela te, akata libondeli yango noki. Loba na
mongongo makasi ete Palado, mpe okozela mwa ntango
moke, soko atiki te, loba palado ndeko, ozali moto ya sika,
oyebi naino makambo mosusu te Na Ecodim tosambelaka
Santu Maria te. Yesu ye moko alakisaki biso ete
tobondelaka boye. Tata na biso oyo na likolo, nkombo na
yo ezala mosantu, bokonzi na yo eya, mokano na yo
esalama na nse lokola na likolo.... Awa na Ecodim
tolandaka bobele mibeko na Yesu Klisto. Tosambelaka
bobele na NZAMBE.

6. NA NSIMA YA MWA NTANGO, BAKOKI KOSAMBELA BANGO MOKO

Molakisi akotuna bana: Nani alingi kobondela? Ntango bakobondela akoyeba bango malamu.
Kobenda bango na makasi te, zambi bana mosusu bazalaka na nsoni mingi na miso ya bato. Benda
bango malembe-malembe kino ntango bakosepela kobondela na esengo.

7. SEPELISA BANA OYO BABONDELI MALAMU

Soki bana balandi mibeko yo olakisi bango malamu, ebongi ko sepelisa bango. Loba: Obondeli
malamu. Okokanisela bango ete tokosambela bobele Nzambe na nkombo na Yesu Kilisto.

8. PESA MAKANISI NA MAKAMBO BAKOKI KOTIA NA MABONDELI

Okoki kozwa bana minei to mitano, tia bango liboso mpe lakisa moko na moko likambo akoki
kobondela na yango. Ndakisa: Soki toyekoli kobondela mpo na bakambi ya mangomba, ebongi totanga

bankombo na bango wana ezali biso kobondela. Kobondela mpo na babeli, mpo na lingomba, mpo na
bakambi, mpe mpo na bato oyo bayambi naino Yesu te. Ebongi na bana kolanda mibeko yonso ozali
kolaklisa bango.

9. SALELA BANZEMBO MPO NA KOBENDA MAKANISI YA BANA

Ndakisa: Yembisa nzembo oyo elakisi ete Yesu akoki kobikisa bango. Ntango bana bazali koyemba,
senga na ba oyo balingi ete Yesu abikisa bango batelema. Bana oyo bazali pembeni na bango bakoki
kotia maboko likolo ya baninga mpe kobondela mpo na bango.

KOBONDELA NSIMA YA ECODIM

Makambo yonso tozali koloba etali bobele mpo na kolakisa lolenge ya kobondela malamu na Ecodim.
Soki programme esili, tozali na occasion mosusu mpo na kolakisa bana mabondeli. Soki kelasi ezali na
balakisi mibale, moko akotikala na bana oyo basepeli koyamba Yesu. Molakisi ya mibale akobatela
bana mosusu na libanda mpo ba deranger te. Bango babimi libanda, bakoki kobondela mpona ba mpasi
na bango mpe makambo mosusu balingi kotia na mabondeli.

MATEYA NINI TOKOKI KOLAKISA BANA MPO NA KOBONDELA?

Oyo ezali mibeko molakisi akoki kolakisa na malembe. Esengeli koteya mibeko oyo mbula mobimba to
koleka. Wana osilisi zongela na ebandeli ya programme.

1. Libondeli ezali na litomba mingi mpo na baklisto. Malako 13:33; Luka 6:12; Yakobo 5:16-18.
2. Nzambe alingi kosunga biso, alingi tosenga ye lisungi. Matai 7:11; Nzembo 65:2; Yelimia 33:3.
3. Tokoki bondela ntango yonso, mpe na bisika yonso. Nzembo 55:17; 1 Tim. 2:8.
4. Tokoki kobondela Nzambe na ntango ya mpasi. Matai 6:9; Luka 4:8.
5. Tobondela kaka na Nzambe, moto mosusu te. Matai 6:9; Luka 4:8.
6. Tokobondela se na nkombo na Yesu. | Tim. 2:5; Yoane 14:13
7. Tosengeli kokumisa Nzambe. | Tesal. 5:16-18.
8. Toyika mpiko kati na mabondeli. Luka 18:1; | Tesal. 5:17.
9. Tosengeli kobondela ata na kofukama, Luka 24: 4, ata kotelema, Malako 11:25;
ata kofanda, kokanga maboko, maboko likolo. I Tim. 2:8.
10. Tokoki kobondela Nzambe ata na banzembo. Nzembo 9:1-2; Yakobo 5:13.
11. Tosengeli kondima mokano na Nzambe. Luka 22:41; Yoane 5:14.

12. Tosengeli kolimbisa baoyo basali biso mabe. Matai 6:14-15.

13. Masumu na biso ekangi nzela mpo Nzambe ayoka biso te. Yisaya 59: 1-2; Yoane 9:14.
TOTEYA BANA ETE TOKOKI KOSENGA NINI EPAI NA NZAMBE?

1. Tosenga se makambo oyo ekopesa Nzambe esengo mpe lokumu. | Yoane 5:14.

2. Tosenga na Nzambe mpo ete tobika. Baloma 10:13; | Tim. 2:4.

3.Tosenga makambo mazali na litomba epai na Nzambe. Ndakisa: Lobiko ya
bato, lingomba, libota. Matai 6:10; Filipo 4:6.

4. Tokoki kosenga na Nzambe eloko yonso ezali na litomba na biso. Filipo 4:6.
5. Tokoki kosenga na Nzambe asunga bato mosusu. Kolosai 1:9.

6. Tokoki kosenga na Nzambe abikisa babeli. Yakobo 5:15.

7. Tokoki kosenga na Nzambe asunga basali naye. | Tim. 2:1-3.

8. Tokoki kobondela mpo na basali na Nzambe. Il Bakolinto 1:11.

9. Tokoki kobondela na Nzambe atinda basali na Elanga na ye mpo
bato bayoka nsango malamu na Yesu Klisto. Luka 10:2.

10. Tokoki kosenga nguya ya Molimo Mosanto epai na Nzambe.
Matai 17-21; Baefese 6:18.

11. Tobondela na Nzambe mpo tolonga na komekama. Luka 22:40, 46.

12. Tokoki kosenga na Nzambe bolimbisi ya masumu na biso. | Yoane 1:9.

13. Tokoki kobondela na lisanga. Soki tolingi kobondela mpo na baklisto mosusu, toyika
mpiko na mabondeli yango. Matai 18:19-20; Misala 1:14.

14. Tokoki kobondela Nzambe mpo na bayini na biso. Luka 6:28.

KANISA LISUSU

Tia cercle na eyano ya malamu:
Nzambe azali (Moko kaka, mingi)

Bakambi bakoki kobondela na (Molende, kobanga)
Tokoki kosambela na (Santu Yosefu, Nzambe kaka)

Tosambela na nkombo ya (Kimbangu mpe Klisto, Kaka Yesu Klisto)

Nzambe (alingi, alingi te) kosunga biso bandimi
Kosenga lisungi epai na Nzambe ezali (Masumu, Na litomba)
Kosenga lisungi epai na Basantu ezali (Masumu, na litomba)
Tokoki kokanga milimo mabe na (Libondeli, Kindoki)
Nzambe akobikisa biso soki (Tobeleli nkombo na ye, Tosali malamu)
KANISA SASAIPI:

Eteni nini ya mateya ekoki kosalisa bana ya kelasi na yo mpo na mabondeli?

Koma verset mobimba oyo ekokani na eteni ya liteya yango. Na nsima, limbola verset

YANQO AWA === == mm o o

Mokapo ya Nsambo

Ndenge nini tokoki koteya ba verset ya Biblia?

Ezali na litomba ete bana babomba ba verset ya Biblia mpo esunga bango ntango yonso mpe bisika
yonso bazali. Oyo ezali mibeko ekosalisa yo mpo na koteya ba verset ya Biblia na motindo ya malamu,
yango 0yo:

1. NDENGE YA KOPONA VERSET

Pona verset oyo ezali kokenda nzela moko na liteya na yo.
Makanisi ya verset yango ezala ndenge moko na liteya.
Pona verset oyo ezangi mpasi mpo na bana koyeba.

2. MOLAI YA VERSET
Bana ya mbula motoba bakoki koyekola phrase moko ekoki kozala na maloba 5, 6 to 7.

Bango bakoyekola "adresse" te (mokanda, mokapo mpe verset). Bakoteya bango bobele ete oyo ezali
kati ya Biblia, maloba ya Nzambe. Bana ya mbula 7 to 9, bakoki koyekola ba phrase mibale to misato
ya maloba 15 kino na 20. Bakoki mpe koyekola esika verset yango ezali kati na Biblia: Ndakisa,
Yoane, mokapo na misa to, molongo ya zomi na moko. Bana ya mbula 10 bakoki koyekola verset 5
mobimba na mokolo moko mpe esika yango ezali kati na Biblia. Bakoki kobakisa ba verset mposo
yonso bakoyeba passage mobimba.

Ndakisa:
Bana mike "Nzambe alingaki bato yoso", maloba ya Biblia

Bana ya 7-9 ans "Nzambe alingaki bato yonso, yango wana apesaki mwana na ye moko ya likinda
Yoane 3:16.

Bana ya 10-likolo "Nzambe alingaki bato yonso, yango wana apesaki mwana na ye moko na likinda ete
moto yonso akondimela ye, abebisama te, kasi azwa bomoi ya seko. Yoane 3:16

Baphrase yo okopona mpo na bana mike esengeli te ezala na maloba mpenza kaka ndenge ekomami na
verset. Kasi yango esengeli kowuta na verset.

Ndakisa:

Bana mike "Ye akomi moto ya sika", maloba ya Biblia molakisi akoki kolimbola bango verset oyo ezali
koloba mpo na baklisto.

Bana ya 7-9 ans "Soki moto azali na lisanga ya Kristo, akomi moto ya sika. Makambo na ye ya Kala
esili; makambo ya sika ekoteli ye." 2 Bakolinto 5:17

Bana ya 10-likolo "Soko moto azali kati na Klisto, akomi moto ya sika, makambo ya liboso malimwi,
tala makambo ya sika mayei." 2 Bakolinto 5:17.

3. LITOMBA YA KOYEBA VERSET YO MOKO

Liboso ya kobanda koteya verset, yo moko osengeli koyeba yango
malamu. Osengeli koloba kaka ndenge ejali na Biblia, okoki kobongola
ata liloba moko te. Ntango olingi kobanda koteya, yo moko limbola na
malamu mpenza maloba yango. Balakisi mingi ba monaka ete ezalaka
malamu kolakisa yango liboso kati na libota na ye moko. Wana ezali ye
koloba moto mosusu akotala Biblia, yango ekosunga bango mpo bakoka
kobongola ata liloba moko te.

4. LITOMBA YA MOLENDE

Teya na molende yonso! Bana bakosepela koyekola ba verset ya Biblia kaka soki yo moteyi ozali na
esengo na yango, mpe soki ozali kolakisa esengo yango na ndenge azali koteya. Moteyi ya Ecodim
asengeli kozala na molende, nsima nde bana bakozwa yango.

Teya verset na molende.

5. MALOBA MAKOPESA BANA ESENGO

Soki bana bameki ata moke, to bameki koloba ndambu ya verset ya mpasi, pesa bango esengo. Ata
balobi yonso malamu te, okoki koloba ete "bino bomeki malamu". Ngangela bango te ata basali mabe,

kasi ntango yonso luka kopesa bango esengo.

Motindo ya kopesa bango esengo, yango oyo:

Bino bosali malamu! Bosali makasi!

Bana ya mayele! Oyee! Walalaka!

Kobeta maboko ndenge yonso!

Tres bien! Magnifique! Excellent!

Oui! Ook! Ouf! An!

10/10 ! 100%!

Bosepelisi ngai mingi lelo!

Boyebi Biblia malamu!

Lokumu! Nani eleki bino na koyeba baverset ya Biblia! Bozali likolo!

METHODE YA KOTEYA BA VERSET YA BIBLE
Ba methode ya mangomba mingi ezali kosunga mpo na koteya baverset ya Biblia malamu, yango oyo:
1. TANGA VERSET MOBIMBA MPO BANA BAYOKA YANGO

Liboso ya kobanda koteya verset, yomoko okoki kotanga yango mobimba na Biblia na miso ya bana.
Tanga yango malamu mpenza mpo esunga bana koyeba likanisi ya ntina ezwami kati na yango. Keba!
Ezali te ete otanga liteya mobimba oyo ezwami na Biblia. Okotanga se verset oyo olingi kolakisa bana
baloba.

2. BANA BALOBA ADRESSE YA VERSET

Koloba "adresse" ezali kotanga mokanda ya Biblia, mokapo
mpe verset na yango. Tanga adresse liboso ya koloba verset.
Ndakisa: Adresse ya Yoane 1:12.

3. BANA BALOBA VERSET NDAMBU-NDAMBU

Loba verset yango na ndambu-ndamu. Okoloba hdambu moko ya moke, mpe bana bakolanda yo na
nsima. Soki osilisi verset mobimba, loba yango lisusu, kasi kangisa yango na bandambu-ndambu. Loba
lisusu mpe kangisa bandambu oyo eleki molai, kino ntango okokangisa verset yonso.

NDAKISA:

Mbala ya liboso: Matai/mokapo 19/molongo ya 14/Bino/lekisa bana/ bango/koya awa/na
ngai/bino/kanga bango nzela te/mpo bokonzi/ya Nzambe/ezali/ya bato/ya lolenge yango/Verset oyo
ekabwani na ndambu boni?

Mbala ya mibale: Matai/mokapo 19/ molongo ya 14/bino/lekisa bana/bango baya awa/na ngai/bino
bokanga bango nzela te/mpo bokonzi ya Nzambe/ ezali ya bato/ya lolenge yango/Matai mokapo 19,
molongo 14 . Verset oyo ekabwani na ndambu boni?

Mbala ya misato: Matai mokapo 19, molongo 14/ Bino bolekisa bana/ baya awa na ngai/ bino

bokangisa bango nzela te/mpo bokonzi na Nzambe ezali ya bato/ya lolenge yango/Matai mokapo 19,
molongo 14 Verset oyo ekabwani na biteni boni?

Mbala ya minei: Matai 19:14/Bino bolekisa bana baya awa na ngai; bokanga bango nzela te/mpo
bokonzi ya Nzambe ezali ya bato ya lolenge yango/Matai 19:14. Verset oyo ekabwani na biteni boni.---

Mbala ya mitano: Matai 19:14/ Bino bolekisa bana baya awa na ngai; bokanga bango nzela te/ mpo
bokonzi ya Nzambe ezali ya bato ya lolenge yango/Matai 19:14. Verset oyo ekabwani na ba ndambu
boni?

Ezali na motuya okabola ba verset na lolenge tosaleli. Tolingaki se boyeba ete liboso bosengeli koteya
na biteni ya mikuse, nsima nde bosangisi biteni yonso. Na nsuka nde bana balobi verset mobimga.

4. TANGA VERSET MBALA MINGI, BONGISA NA MOTINDO BANA BAZALI KOLOBA.

Bana bakoki koloba verset na mbala mingi, kino ntango bako yeba yango mpenza. Soki olingi olingi
koteya verset ya sika, bakoki koloba yango ata mbala motoba to mpe koleka. Sala "repetition” mingi.

Yango wana moteyi asengeli koyeba ba methode mingi mpona koteya ba verset ya Biblia.
Mitindo mosusu ya koloba verset, yango oyo:

Loba yango na kofanda, kotelema, kofukama (soki mpo na libondeli)
Loba na malembe, na mbango, na makasi, na nse.

Loba loboko moko likolo, mpe mibale.

Basi baloba, mpe mibali.

Bana ya 2e, 3e, 4e, 5e...

Molongo oyo, molongo kuna

Koningisa misapi, koningisa mitu

Kobeta maboko ntango bazali loloba, ko tuta makolo
Competition kati na ba groupe. Pesa yango bakombo ya esengo:
Bana ya Kinshasa, Bandundu, Inongo, Mpoto, etc.....

Bana yonso baliaki mpondu lobi, baloba, ba oyo baliaki mbisi
Bana yonso balati sapato, loba, bana ya makolo ngulu

Bana yonso balati couleur rouge, blanche, verte, loba

Bana yonso ya quartier, to mboka moko

Ba aine yonso, ba cadet yonso loba

Koma verset na tableau to na mabele, longola eteni moko-moko
e Bana bakoki kokoma na tableau to na mabele.

5. LOBA VERSET NA BA GESTE

Methode ya koloba na ba geste ezali malamu mingi. Kanisa ba geste okoyebisa bana mpo na verset
yango.

6. KOBINA MPE KOYEMBA VERSET YA BIBLE

Methode mosusu eleki malamu ezali kobongisa Nzembo na maloba oyo ezali kati na verset. Kobongola
maloba te. Tia mpe adresse ya verset na nzembo. Nzembo yango ezala na rithme malamu mpo bana
basepela. Bakoyemba verset yango mingi mpe bakosimba yango malamu koleka.

7. KOLIMBOLA NDAMBU YA VERSET

Ezali na litomba mingi kolimbola bana verset oyo bazali koloba mpe koyekola. Soki verset ezali mpasi
limbola yango malamu. Okoki mpe kopona mosusu omoni ete bana bakoki koyeba yango noki.

KANISA LISUSU
Limbola mibeko mitano molakisi asengeli kokanisa to kosala ntango azali koteya ba verset ya Biblia.

1.

2.

3.

4.

5.

Ndenge nini tosengeli koteya verset ya Biblia?

1.

2.

6.

7.

Lakisa bandenge mingi molakisi akoki koteya verset. Liboso, loba ndenge mitano oyo ekomami na
mokanda oyo:

1.

2.

4.

5.

Ntango, oyo, yo moko kanisa motindo mosusu tolobi awa te. Ekoki kozala ndenge omonaki bato
mosusu bazali kosala, to mpe makanisi na yo moko:

Mateya oyo ekosunga kaka soki osaleli yango. Yo moko tala soki ntango ozali koteya, ozali kosalela
yango. Bana balingi methode nini? Methode nini ya malamu yo osalelaki liboso? Meka koteya verset,
koma makambo esungaki yo koleka na ntango yo oyebaki mateya oyo te.

INTERROGATION
Tia cercle na eyano ya malamu.
1. Malamu bana koloba "adresse" ya verset (na nsuka, na ebandeli mpe nsuka) ya verset.

2. Malamu moteyi apesa bana (esengo, nsoni) soki basaleli verset mabe.
3. Bageste (litomba, litomba te) na koteya verset.
4. Malamu bana baloba verset (mbala mingi te, mbala ningi)

Silisa baphrase oyo:
5. Adresse ya verset ezali : , mpe okoki komona esika yango na
Biblia.

6. Liboso ya bana kobanda kotanga verset, motei asengeli
yango yonso na miso na bango.

7. Bana bakoloba verset lisusu na ya moke, na nsima bango nde
ndambu-ndambu.
8. Bana bakoki koloba verset mbala basengeli koloba yango na
mingi.

9. Tolobi te ete moteyi ayeba se makanisi ya verset azali koteya, kasi ye asengeli koyeba
yonso na yango.

10. Malamu kopona verset ekokani na ya liteya.
11. Soki verset ezali ya sika, malamu bana baloba yango mbala to likolo \
na yango.

12 Mpo na verset ya kala, bana bayebi liboso, bakoki koloba mbala
to koleka soki litomba ezali.

13. Molayi ya verset ezali kolanda ya bana bakoki koloba yango.

14. Motindo moko ya koteya mpo na kosunga bana ete bakanisa verset koleka mitindo
yonso ezali

15. Kolimbola verset ekoki koleka te (Minutes boni?)

Mokapo ya Mwambi

Ndenge nini tokoki koteya bana mpo basalela Biblia?
MALAMU BANGO MOKO BAZALA NA BIBLIA

Eleki malamu ete kati na libota tozala na ba Biblia mingi. Mama na tata bazala na Biblia na bango, bana
mpe ya bango, mpe mwana yonso ya Ecole Secondaire ajwa Biblia ya ye moko.

Lingomba esengeli kokanisa ba oyo bazangi Biblia Soki mokambi akomona moto ya malamu kokenda
na Kinshasa, bakoki kotinda mbongo mpo na kosomba Carton ya Biblia mpe koteka na ba oyo bazangi.
Motindo wana ekoki kosunga bato mingi kati na lingomba.

Mbala mingi lingomba akoki kopesa bato courage ya kosomba Biblia;
mpe koyebisa litomba na yango. Lingomba akoki kobongisa ba theatre
oyo ekoki kobenda makanisi ya

bato mpo basomba Biblia mpe kolakisa bisika batekaka yango.

Soki makoki mazangi mpo na kosomba Biblia mobimba , libota ba koki
kosomba Kondima yasika mpo na bana. Yango ezalaka na ntalo mingi te.
Bana bakoki koyekola mateya oyo ezali kati na yango.

Molakisi ya ecodim asengeli kopesa bana mposa ya kozala na Biblia.
Kamata ata minute misato mpamba na mposo moko mpo na koyebisa bana
bayoka mposa ya kojwa Biblia.

KOZONGELA MINGI:

Tosengeli kozongela mingi mateya tomonaki liboso. Na nsima nde tobakisi ndambu ya mateya ya sika.

TOKOTEYA LIBOSO, NDAMU MIBALE YA BIBLIA

Mateya ya liboso ekolimbola bokeseni kati na kondima ya kala mpe kondima ya sika. Yango ezali

boye:

Kondima yakala, ezali ndambu ya Biblia ya kala, ekomamaki liboso. Ezali "histoire" ya bato ya
Nzambe ya kala-kala, bato oyo babiangami ISALAELE TO MPE bayuda. Yango ekomamaki liboso na
kobotama na Yesu-Klisto, mpe ezali koyebisa biso ete MOBIKISI AKOYA.

Kondima ya sika, ezali ndambu ya mibale ya Biblia. Yango ezali histore ya bato na Nzambe tobengi,
bayekoli na Yesu kino lingomba na ye. Yango esalemaki na ntango na Yesu Klisto, mpe moke na nsima
naye. Yango ezali kolakisa biso ete MOBIKISI ASILI KOYA.

Niveau ya Bana:
Mateya ya bana epesamaka se na monoko (oral), bana yonso bakoki koyekola yango, ata bana ya mike.
Kasi ebongi kolakisa na Biblia soki bana bayebi kotanga.

YA MIBALE, KOTEYA MIKANDA YA BIBLIA

Biso tolingi bana bayeba mikanda oyo ezali kati na Biblia, kino ordre mikanda yango ezali.
Tokolakisa bango mama ya likambo oyo ejali kati na mokanda moko-moko. Boye bakoyeba Biblia
malamu. Bakoyeba noki koluka ba verset mpe mateya oyo ezali kati na Biblia, mpe bakokoka koteya
bato mosusu. Biblia ekomi lokola ndeko na bango.

1. Yebisa bana liste ya mikanda oyo ezali na ebandeli ya Biblia. Yango mpe ezali kolakisa
nkombo ya mikanda kino lititi ya mokanda na ebandeli (cfr. table des matieres).
Mwana yonso azali na Biblia, akoki kofungola yango mpo na komona lititi (pages).
Bana oyo bazali kotanga malamu, bakoki kotanga ba nkombo ya mikanda elongo. Ba
oyo bayebi koloba malamu te, moko moko akotanga nsima ya molakisi.

no

Lakisa bango motindo yo okaboli mikanda na bandama. Tuna soki mikanda mizali boni na ndambu
moko na moko.

3. Mbala mosusu toteyaka liboso mikanda ya kondima ya sika. Tosaka boyo mpo bana
balingaka koleka kondima ya sika, mpe boyebaka yango mingi.

4. Teya mikanda ya ndambu moko liboso na nsima bakisa mikanda ya ndambu mosusu.
Ndakisa: Soki nazali koteya mikanda ya kondima ya sika, bakisa mikanda ya Nsango Malamu
liboso. Nsima nabakisi mikanda ya Histoire ya Lingomba mpe ba mikanda Ntoma Paulo akomaki.
etc.

5. Soki bana bazali na ba Biblia, bakoki kofungola na mikanda bango bazali koyekola.

6. Bakoki bango moko koluka mikanda: kasi bobele mikanda oyo bayekolaki. Bakoki
komona kombo ya mokanda likolo ya lititi. Niveau ya bana: Mateya ya mikanda,
mokapo mpe verset ya Biblia ezali mpo na bana oyo basili koyeba kotanga. Tokoki
kosala yango te na bana mike.

YA MISATO, TOKOTEYA MIKAPO YA BIBLIA.
1. Soki bana bayebi ndambo mingi ya mikanda, tokoki
koteya bango mikapo (chapitres)
ya Biblia. Mikapo ezali komonana na nkombo ya

minene.

2. Na ebandeli, bana bakoluka mokanda mpe mokapo.

Ndakisa: Bakoluka Yoani
mokapo.

3. To mpe bakoki kofungula Biblia na esika alingi,
okotuna mokanda nini mpe mokapo
ye amoni.

YA MINEI, TOKOTEYA BA VERSET YA BIBLIA

1. Tokoteya bana bamona ba verset kati ya Biblia. Yango ezali komonana na mitu ya
makomi na nkoma ya mike.

2. Yaliboso bana bakoluka mokanda, mokapo mpe verset. Ndakisa: bakoluka Matai 5:8.
Bakoki mpe kofungola Biblia na bisika yonso mpe bakolakisa mokanda, mokapo mpe
verset bamoni.

3. Soko bayebi makambo oyo, bakoki kosala competition mpo nakofungola Biblia mpe
koyeba nani amoni verset liboso. Bana basepelaka mingi na masano ya boye. Okoki bana ya
mpe koteya bango na ba equipes. Pesa yango ba kombo ya esengo (bana ya Universite, ya Faculte,
mayele...) Soki mwana moko ya equipe amoni verset, akoyebisa na baninga na ye, moko te asimba
Biblia ya moninga, bakolobana se na monoko.

Mokopo ya Libwa

Ndenge nini tokoki koteya bana mpo na kopesa makabo?

Nzambe alingi bato bakabela ye mpo na kopesa ye lokumu. Yango ezali motindo mosusu ya kokumisa
ye. Ezali mpe lolenge mosusu ya kosunga lingomba na Yesu Klisto mpo misala na yango mikenda
liboso awa na Afrika kino mokili mobimba. Mangomba mingi bazali kosepela koteya bana mpo
bamesana kokabela Nzambe. Mibeko oyo mikoki kosunga biso mpo bana bapesa makabo na Nzambe:

1. Lingomba akoki kokata makambo oyo:
a. Bana bapesa makabo na Ecodim?

b. Bana bapesa nini? (mbongo, fufu, kwanga, nkoni?) Soki lingomba amoni ete mbongo ezali mpasi,
bana bakoki kopesa kaka eloko bakozwa.

c. Makabo ya bana ekosala nini? Makabo ya bana ekoki kokota na caisse ya lingomba, kasi eleki
malamu ekota na caise ya bango moko mpo na kolendisa bango. Mbongo na bana ekoki kosomba ba
MATERIELS ya Ecodim, mpe mikanda mosusu ya Ecodim mpo na mateya na bango.

d. Ebongi mpe bazala na tresorier. Ye akoki kozala motei te. Ntango yonso asengeli kobongisa rapport
naye.

2. Bana bapesa makabo na lolenge ya ba AFRICAIN, ya bapaya te.
a. Tinda nzembo bayembaka na ntango ya makabo

b. Bayemba na esengo

c. Baleka na molongo

d. Teya bango mibeko lingomba na bino elingaka mpo na makabo
e. Kolekisa ntango mingi te

f.. Soki bana mosusu bapesi te, komeka te, koyokisa bango soni

3. Sala yonso na ndenge ya kondima na miso ya Nzambempe lingomba. Pesa rapport na lingomba
biyenga yonso.

4. Biyenga yonso, kakamata ata minute moko koteya bana mpona makabo.
a. Nzambe alingi biso topesa makabo na esengo. 2 Bakolinto 9:7

b. Nzambe alingi tozala na makanisi ya kopesa
makabo. 1 Bakolinto 16:2

c. Nzambe alingi bato bazongisela ye ndambu na
zomi. Malaki 3:8-11

d. Nzambe alingi ete makabo ekoka kosunga batei
na nsango malamu na Yesu Klisto 1 Tim. 5:17&18

e. Nzambe alingi topesa ye makabo ya malamu. Masese 3:9

f. Kopesa makabo ezali kobianga mapamboli ya Nzambe. Masese 3:9&10

g. Soki motema na yo ezali mabe, makabo ekosunga yo te. Masesei 5:9

PRATIQUE: KOLAKISA VERSET NA BANINGA

Bana bakoki kosala pratique oyo: Soki bango moko bakomi kozwa ba verset malamu, poso yonso
bakoki kozwa verset na ndako mpe koyebisa yango na baboti. Lingomba akoki kolakisa baboti ete poso

oyo bana bazali na pratique kasi bakosalela bino na ba vesrset ya Biblia. Kasi bakoki kosala yango kaka
nsima ya kosimba mateya oyo malamu mpenza.

KANISA LISUSU
KOKISA BA PHRASE OYO:

Biso tokoteya bana liboso ya Biblia, ya mibale
ya Biblia, ya misato ya Biblia, mpe ya minei ya Biblia.

Mateya oyo ekoki kozwa ntango boni? Mateya ekoki kozwa pene na minutes

mpe kozwa ba verset pene pene na minutes kino minutes.

Kondima ya kala ezali kolakisa ete mobikisi , mpe kondima ya sika ezali kolakisa
ete mobikisi

Mateyi nini bana mike bakoki kozwa na kati ya malongi oyo yonso?

Liste" ya makambo ezali na mokanda oyo" tokoki komona na ya Biblia.

KANISA MALAMU

Koma mikanda yonso ya Biblia na molongo. Tala ndenge bakomaki yango. Yo moko yebaka liboso
mikanda oyo koteya na bana.

KANISA LISUSU
Loba makambo oyo lingomba asili kokata mpona bana kopesa makabo na Ecodim.

1. 2.

3. 4.

KANISA SASAIPI
Liteya nini esungi bana ya mboka na yo mpo na makabo? Koma awa:

Ntina ya liteya:

Verset ya Biblia :

Mokapo ya Zomi
Ndenge nini tokoki makambo oyo ekoki kosunga biso na bomoi oyo ya nse?

Soki lingomba alingi, Balakisi bakoki kozwa ata minute misato na poso moko na Ecodim mpo na koteya
bana makambo ekoki kosunga bango na ba mpasi na bomoi oyo ya nse.

Ndakisa ya makambo bakoki koteya, yango oyo:

Kolakisa bana kobongisa bilamba bipanzani

Kolakisa bana motindo misopi ekotaka na libumu
Kolakisa bana mateya matali "nutrition” (kolia malamu)
Kolakisa bana mateya matali "Sida"

Kolakisa bana motindo bato kisakamaki, etc.

Mibeko ekoki kosunga biso na bomoi, yango oyo:

1. Teya koleka minute mitano te. Soki makambo oyo mazali na litomba na koteya ntango molai,
bongisa ntango mosusu kaka mpo na yango. Ebongi te mateya oyo ezwa esika na mateya na
NJAMBE.

2. Kanisa mateya yonso olingi kopesa tia yango na molongo mpe na ordre mpo na oyo ezali na litomba
koteya. Teya ba ndambu mikuse poso yonso.

3. Koteya se na monoko te, lakisa mpe. Soki olingi koteya mpo na bilei ya malamu, ebongi komema
yango mpo bana bakoka kolia.

4. Mateya mpo na bomoi ekosunga yo mingi na esika yo ozali.

MATEYA YA BOMOI

Ministaires Pour Chaque Enfant, esili kobongisa mateya ya mike mpo na bomoi na makambo mibale:
1. Paipai, bilei ya kitoko
2. NKisi, mai mpo na ko kombundisa pulupulu to diaré, nde omoni mateya yango na mikanda
milandi liboso.

Biso tolingi lingomba azwa makanisi ya kokoma mateya mosusu ya ya lolenge oyo,
yango ekosalisa na ntango ya mpasi. Bakambi ya Ministeres pour Chaque Enfant basengeli kozwa copie
moko ya mateya yango. Tosepeli kozwa rapport mpo toyeba ndenge mateya mazali kotambola.

KANISA SASAIPI

Mateya nini ezali na litomba mingi na esika oyo yo ozali? Bongisa mateya yonso oyo ezali na litomba,
tia yango na molongo na ordre soki okoki koteya yango. Kabola yango na bandambu mpe lakisa
ndambu moko moko na mposo moko.

Mateya nini omoni ezali na [itomba?-------=-=-=-=-m-m e
Mpo na nini ezali na litomba?---------------=-mmeme oo

Mateya totiaki na molongo, okoki koteya yango?-----------=---=-=-=-=-m-mnmemomomomen--

MATEYA MPO NA PAIPAI
(Mateya mpo na mposo 8,
baminute 3-5 na poso yonso)

POSO 1. Lakisa Paipai moko. Bana bakoki kosimba
yango na maboko. Bakoki koloba paipai ezali bilei
moko ya kitoko. Malamu toliaka paipai mingi. Paipai
eko sunga njoto na biso na kokola mpe na kojala makasi.
Paipai ekosunga libumu mpo na digestion malamu.

POSO 2. Lakisa paipai moko ya kitoko. Pasola yango na ba ndambu kitiko. Loba ete yango ezali kitiko
na miso mpe couleur kitoko. Yoka nsolo na yango, loba ete "hum! hum! nsolo moko ya kitoko! Tia
eteni moko na monoko. Loba ete hum! hum! yango ezali elengi na monoko. Mela yango. Loba ete
yango ezali malamu na libumu. Soki bana basepeli, pesa mpe bango balia. Loba ete nalingi kozwa ba
mbuma na yango. Kawukisa yango malamu mpe bomba yango mpo na kolona na poso ekoya.

POSO 3. Liboso ya kobanda Ecodim, sunga bana mpo na kobalola mabele mpe kongisa yango malamu.

Lona mbuma ya paipai wana. Tia bana mibale lokola babateli na yango mpe basopaka mai mikolo
yonso. Soki ekoli tokozala na bapaipai mingi mpona kolia. Bana bakoloba: Paipai ezali bilei moko ya
kitoko, biso tolingi kolia yango.

POSO 4. Paipai ezali na vitamine A mingi, yango ezali kosunga biso na miso mpo to mona malamu.
Bana bakolakisa miso na bango mpe bakoloba ete paipai ekobongisa miso na biso. Paipai ezali na
vitamine C, yango ezali kosunga njoto mobimba mpe ekokimisa maladi. Pasola paipai mpe pesa
mwana yonso alia.

POSO 5. Lakisa paiapai moko. Yango esalisaka libumu mpe misopo na kozwa bavitamine yonso ya
malamu oyo ezali kati na bilei na biso. Paipai esungaka soki moto azali koyoka libumu mpasi. Bana
bakosimba mabumu na bango mpe bakoloba: Paipai ezali malamu na libumu. Esalisaka mpasi na
libumu. Na nsima ya Ecodim, mpesa bana ba ndambu ya paipai mpe mbuma na yango mpo mwana na
mwana alona na lopango na bango.

POSO 6. Tuna, nani alonaki mbuma ya paipai? Pesa bango longonya (felicitation). Sala revision na
makambo yonso ya malamu mpo na paipai.

POSO 7. Tuna bana, mpo na nini paipai ezali malamu? Sepelisa bana oyo bakoloba malamu.

POSO 8. Tuna bana, kati na bango nani aliaki paipai na poso eleki?

SOKI MWANA ASALI DIARE

POSO 1. Diaré ezali maladi moko ya mpasi mingi. Epesaka mpasi mingi na libumu kino na misopo.

Soki mwana asali yango mingi ekoki komema ye kino na kufa. Ntango mwana abandi diaré, osengeli
kosalisa ye noki. Tala mai to nkisi ekoki kosunga mwana wana ebandi ye kosala diaré. Okosala nkisi
yango boye:

Sangisa:

Litre moko ya mai kitoko, tokisa yango
Lutu mibale ya minene ya sukali (sucre)
Ndambu moke ya mungwa

Ndambu ya bicarbonate, to lisusu ndambu
ya mungwa,

Ndambu ya kopo ya mai ya malala, to mai
ya kokaoti, to likemba ya kotuta, etc......

Lakisa carte ya makambo oyo, soki bacarte
ezali te, koma na tableau.

POSO 2. Diaré ezali maladi makasi oyo monganga akoki kosalisa. Soki mwana azali kobika noki te,

baboti basengeli komema mwana epai ya monganga. Kasi mbala mingi nkisi oyo esalisaka mingi
mpenza. Reviser carte.

POSO 3. Sala demonstration. Sala nkisi liboso ya bana mpe lakisa bango manso yo ozali kosala.
Kamata mpe balutu mpo bana ba meka yango, mwana yonso azwa lutu ya Kitiko mpe na nsima asukola
yango.

POSO 4. Sala nkisi liboso ya kelasi, kasi kotia mai ya malala te, etc. Mema mai ya ba mbuma 5 to 6
mpe ndambu ya mai ya mbuma na kopo yonso. Bana bakoki komeka yango mpe kolakisa mai ya
mbuma oyo balingi komela na nkisi yango.

POSO 5. Mwana moko akoki kosala nkisi yango liboso ya baninga na ye kati na kelasi.
Akoki kotala ba carte.

POSO 6. Mwana mosusu akosala nkisi liboso ya kelasi, bana mosusu bakoki kotuna ye mituna na
motindo asalaki nkisi yango.

POSO 7. Misopo ezwaka mai oyo ezalaka kati na bilei. Mai yango ezali na litomba mingi mpo na
Sante ya bato. Soko diaré ezali, misopo ekozwa mai lisusu te. Ata mwana akomela mingi, ekobima
lisusu. Nzoto ekolemba. Yango wana bakufaka na diaré. NKisi yango ekobenda mai lisusu na nzoto.
Ekosunga yo na motindo wana
POSO 8. Bana bakolakisa lolenge ya kosala nkisi ya diaré. Bakolakisa motindo yango ezali kosalisa
bato. Bakolakisa yo epai okoki kokenda soki diare ezali kosilate (kenda noki epai ya Docteur). Yebisa
bango balakisa baboti na bango makambo yonso olakisi bango.
ETENI YA MISATO
MATEYA YA BIBLIA
Mokapo Zomi na Moko
Ndenge nini tokoki kopona mateya kati na Biblia?

Kopona esika ya koteya na Biblia
Ndambu nini ya Biblia oteyaka mingi? Yango ezala molai mingi to te. Mpo na liteya mobimba ekoki

na ba verset minei, mitano, to motoba. Mpo na bana mike. Soki bana bakoli molakisi akoki koteya
baverset, kasi eleki malamu ete liteya ya Biblia eleka chapitre mobimba te.

Molakisi akoki koteya te ba verset yonso ezali na chapitre, to mpe histoire yonso ezali kati na chapitre.
Akokamata se baverset oyo ekosunga ye koteya malamu.

Ndakisa: Kobanda mokapo 37 kino 50 ezali histore ya Yosefu. Kasi bandambu mosusu na mikapo
yonso, ezali kolakisa mpo na histore ya Yosefu te. Ndakisa: Mokapo 38 (makambo ya nsoni ya Yuda),
Genese 46:1-5 (Ndoto na Yakobo), Mpe 46:8-26 (Ntango libota na Yakobo ekendaki na Ejipito). Soki
molakisi akoteya histoire na Yosefu, asengeli kolongola baverset wana yonso, mpo ba verset wana ezali
koteya biso histoire ya Yosefu te.

Soki histoire eleki molai mpe bana bazali na ba mbula ya nse, pona se baverset oyo ezali na litomba
mingi. Okoki mpe kokabola histoire wana na bamateya mingi.

Ndakisa: Kobanda mokapo 37 ekoki kozala na mateya 4, Tata apesi Yosefu elamba, 37:1-4; ba ndoto ya
Yosefu 37:5-10; ba yaya batekisi Yosefu 37:11-27); mpe Yosefu na Ejipito 37:28-36.

Histoire mpo na bana, nde oyo ezali na action kati na yango. Masese na Yesu ezali na mpasi te koteya,
ata mpe mateya mingi na Yesu ezali mpe na ba action kati na yango.

Motei akoki kotia bilembo na Biblia na ye mpo esunga ye koyeba baverset asili koteya mpe oyo atei
naino te.

KANISA MALAMU
Tanga MISALA mokapo 16. Kabola yonso na bandambu ya mateya. Koma awa bandambu.

VERSETS LECONS

Mokapo ya Zomi na Mibale
Ntina ya liteya ezali nini?

Na losambo ya bankulutu, Pasteur to bato mosusu bateyaka maloba ya Nzambe. Na losambo ya Ecodim
molakisi ateyaka maloba na Nzambe na motindo oyo bana bakoki koyeba malamu.

Likambo ya liboso, motei ayebisa bana ntina ya liteya. Bato
mosusu babengaka yango "Mama ya likambo ya liteya".
Mama ya likambo ezali liteya to likambo ya monene oyo
olingi kolakisa na bana.

Yango ezali eyano na mituna oyo mibale:
1. Mpo na liteya oyo nalingi bana bayeba nini?
2. Mpo na liteya oyo nalingi bana basala nini?

Ba histoire mosusu ezali na mateya mingi kati na yango. Molakisi akokanisa mateya yango wana.
Akoki mpe kopona liteya moko oyo amoni ete ekosunga bana na kelasi na ye. Kanisa lisusu, banani
bazali na kelasi na yo, baklisto yakala, baklisto ya sika, baoyo bayambi naino Yesu te, to bana bawuti na
mangomba mosusu (Sectes). Ndakisa: MISALA 16:25-34. ( Ntoma Paulo mpe Sila na boloko na mboka
Filipo). Awa tokoki kobimisa mateya oyo:

Malamu baklisto bakumisa Nzambe ata na ntango ya mpasi.
Nzambe alingi topesa ye lokumu tango yonso.
Moto akotia elikia na Yesu akobika.

Baklisto mpe bamonaka mpasi.

o M L D PP

Malamu kondima Yesu nsima kobatisama.

Mateya oyo yonso mpe mosusu ezali kati na histoire oyo. Kasi tango ezangi mpo na kolakisa mateya
yonso kati na Ecodim. Soki tolobi yonso bana bakozanga motindo ya kosimba yango malamu. Eleki
malamu kopona se liteya moko. Liteya nini omoni ete ekoki kosunga bana na koleka?

Soki bana mingi mingi bayebi naino Yesu te, ebongi kopona No. 3. Soki bango yonso bazali baklisto,
liteya oyo ekosunga mpenza te mpo basili koyeba Yesu. Soki bazali bato oyo babatisami te, No. 5
ekosunga bango mingi, mpo ekokamba makanisi na bango mpo babatisama.

Ndakisa: Yomoko meka kokabola, okoki komona na histore oyo, MISALA 19:20-21, Ntoma Paulo na
Efese.
1.

2.

3.

4.

5.

Kati na mateya oyo yo obimisi, liteya nini etali mpo na babungi? No (s):
Ozali na babungi mingi na kelasi na yo?
Ezali na litomba koteya ntina ya lecon?
Kati na mateya obimisi, liteya nini esungi baklisto ya sika? No(s)
Classe na yo ezali na baklisto ya sika?
Ezali na litomba koteya ntina ya liteya?

Kati na mateya obimisi, mateya mosusu ekoki kosunga bana oyo bazali na mangomba mosusu?

Motuya boni? Baklisto ya kala bazali boni na classe na yo?
Mateya obimisi ekoki kosunga bango?

Soki oponi liteya moko: Malamu kobatisama, nsima ondimi Yesu Klisto. Nalingi bana bayeba ete
baklisto ya liboso bazwaki libatisa noko na nsima bandima Yesu. Nalingi bana babanda malongi ya
kobatisama.

KANISA LISUSU KINO INTERROGATION

Yomoko limbola; Ntina ya liteya ezali nini?

Lakisa makambo mosusu mibale ekoki kokokana na ntina ya liteya:
1. mpe. 2

Bongisa ba phrase oyo:

Oyo ekoki kozala ntina ya liteya? "Kobotama na Yesu" mpo na nini ekoki kozala to mpe te?

KANISA SASAIPI
Tanga mateya oyo na Bible. Bimisa yango mpe ntina ya liteya. Koma yango na ndenge tolobaki.

Textes Mateya Ntina ya liteya
Komekama na Yesu 1. Na nsuka ya liteya bana bakoyeba ete
Matai 4:11 2.
3. Mpe basala nini?---------------------
4,
5.
Bandeko mibale 1. Bana bakoyeba ete-------------------
Matai 7:24-27 2.
3. Npe basala nini?
4,
5.
Yesu alei na bato ya 1. Bana bakoyeba etg-------------------
masumu 2.
Matai 9:10-13 3. Mpe basala nini?
4,
5.
Lisese ya mbongo 1. Bana bakoyeba ete-------------------
ebungaki 2.
Luka 15:8-10 3. Mpe basala nini?
4,
5.
Jakai abongoli 1. Bana bakoyeba nini?------------------
motema 2.
Luka 19:1-10 3. Mpe basala nini?
4, B

MOKAPO YA ZOMI NA MISATO
BITENI MINEI YA LITEYA

Liteya yonso ya Bible ezalaka na biteni Minei. Yango ezali biteni oyo tosengeli koteya na bana.
Biteni minei ya liteya ezali:

1. Ebandeli (Introduction)

2. Mateya mpenza ya Bible (Developpement)

3. Devoir, mpo na baklisto

4. Invitation, mpo na baoyo bayambi naino Yesu te.

Ebandeli ezali mpo na kobenda makanisi ya bana balanda liteya malamu.

Liteya mpeza ezali ndimbola ya histoire oyo ezali na Bible.

Devoir ezali likambo oyo baklisto bakosala na poso ekoya mpo na kolakisa ete bayokaki liteya malamu.

Invitation ezali ntango ya kobenga baoyo bayebi naino Yesu te mpo bakoka koyamba ye.

Biteni yango minei ekoki kozala na molongo nini?

Ebandeli esengeli kozala liboso mpo yango ekobendaka makanisi ya bana mpo balanda liteya malamu. Liteya mpenza ezali

likambo ya mibale mpo. Devoir mpa Invitation ekobima kati na liteya mpanza. Kati na biteni minei, tokoki kochanger ordre
bobele. Devoir mpe Invitation. Devoir ekoki kozala likambo ya misato to ya minei, Invitation ezali mpe likambo ya misato

to ya minei.

Ndakisa.

LITEYA "A" LITEYA B"

1. Ebandeli 1. Ebandeli

2. Liteya mpen 2. Liteya mpenza

3. Devoir 3. Kobiangama (Invitation)
4. Invitation 4. Devoir

Molongo ya liteya A. mpe ya B. yonso mibale ezali malamu.

KANISA LISUSU:
Koma biteni ya liteya awa: 1. 2.
3. 4,

MOKAPO YA JOMI NA MINEI
NDENGE NINI TOKOKI KOBANDA LITEYA?

Liboso ya molakisi koteya, bana bazali na makambo mingi oyo etali liteya te. Yango

wana Mote asengeli kobenda makanisi ya bana, mpo na liteya alingi kolakisa. Soki

ebandeli ya liteya esalemi malamu, bana bakokanisa lisusu makambo oyo ezalaki na bango te. Wana nde bakomi kokanisa
bobele makambo ozali kolakisa bango na Bible mpe bakozala ha mposa ya kolanda mateya na yo.

Nini tokoki koteya te na ebandeli ya liteya?
Batei babandaka mateya ndenge mingi, kasi tala motindo oyo ebongi te, na ebandeli na liteya:

Kotanga histore ya molai na Bible
Kotanga liteya na mokanda ya Ecodim
Kolakisa bana ntina ya liteya
Kogangela bana

Nini tokoki koteya malamu na ebandeli ya liteya?

Mituna ekobenda makanisi ya bana

Histoire okopesa elakisa bomoi na bango

Revision ya liteya ya kala ezala na litomba na liteya yango
Theatre elakisa liteya

Lakisa likambo ezali kati na liteya mpe banda makanisi ya bana

Tia njembo oyo ezali kolakisa liteya
Introduction ya malamu, yango oyo:

Okanisi nini soki Tata apesi leki na yo elamba ya sika, ya kitoko, yo yaya okoyoka ata eloko na motema te? Okoyoka
ndenge nini? (Motuna mpe histoire ekolakisa bomoi na bango) Na mokanda na ebandeli na Bible, tokoma leki moko
nkombo Yosefu. Bayaya na ye bayokelaki ye jwa mpo tata na bango YAKOBO apesaki ye elamba ya sika mpe ya kitoko.
Kaso bayaya ata eloko te. (Koto na liteya mpenza ya Bible, Genese 37).

Introduction ya malamu yango oyo:

Yemba njembo "Olokuta! Ndima lokuta na yo, Ozalokuta!" Bana, Bible ekolakisa biso histoire ya bato mibale ya lokuta.
Bakanisaki ete ejali mwa likambo ya moke, kasi, hsuka na yango ejalaki mawa mingi. (Kota na liteya mpenza ya Bible,
MISALA 5:1-1.

Ndenge nini Revision ekoki kosalema Lokola ebandeli ya liteya?

Revision na biso ekozala malamu soki ezali kolandana na mokanda moko ya Bible (Ndakisa: Mateya ya mokanda ya
MISALA). Yango ekoki kojala malamu soki mateya ezali se mpo na bomoi ya moto moko (Ndakisa: Mateya mpo na bomoi
ya ntoma (Petelo). Ekoki mpe kojala malamu soki mateya yango ejali na Theme moko (Ndakisa: Mateya oyo elakisi mpo na
mabondeli).

Soki mateya majali kolanda na namokanda ya bibleejali malamu mpo bana bakoka koyeba makanisi yonso ezali na mokanda
yango to bayeba ntina ya likambo oyo ekomami na mokanda yango.

Soki liteya ezali kolba mpo na bomoi ya moto moko kati na Bible, bana bakojala ha mposa ya koyeba likambo nini moto
yango asalaki kinontango yo okoteya. Revision mpe ekosunga bangokojua mama ya likambo moto wana asalaki. Soki
mateya ejali na theme moko, revision ekolakisa na bana makambo oteyaki kino ekomona bango liteya.

Motei asengeli kokeba ete revision ajua ntano mingi te. Okoki koloba histoire yonso ya kala te. Loba kaka likanisi moko ya
monene yna maloba mokuse.

Tokomi:
Mituna na revision ezali malamu mpo ebenda makanisi ya bana. Mituna ya malamu mpo na yambo ezali "mpo na nini".
Motei akeba ete alimbola mosika te, ajua maloba na mokuse.

MOLAI YA EBANDELI
Ebandeli ya liteya ekoki kojala molai te. Ekoki kojala ata minute moko pamba, to mibale, to misato soki theatre ezali. Ekoki
koleka minute misto te.

KANISA LISUSU
Mpo na nini Introduction ejali na litomba?
Tanga biteni motoba mpo na Introduction ya malamu

Ebandeli ya liteya, ekoki kozala minute boni?

KANISA SASAIPI

Tokanisa mateya to monaki. Pona motindo ya malamu mpo na kobanda liteya.
Matai 4:1-11, Komekama na Yesu

Matai 7:24-27, Ndako mibale

Matai 9:10-13, Yesu akolia na bato ya masumu

Luka 19:1-10, Jakai abongoli motema.

Ebandeli na yo ebendi makanisi ya bana? Ebandeli na yo ekotisi liteya mpenza malamu? Ebandeli na yo ejuaki baminute
boni?

MOKAPO YA ZOMI NA MITANO
NDENGE NINI TOKOKI KOTANGISA MATEYA YA BIBLE MALAMU?

Bible ezali kolakisa biso bahistoire kino amateya mpenza. Yango ezali kokokana na liteya kino kolimbola yango.
OTEYA MATEYA MPENZA

1. Molakisi asengeli kobongisa makanisi ya mateya ya liboso. Mokapo 17 etakolakisa biso ndenge ya kosala yango. Motei
asengeli koyeba liteya malamu mpenza liboso ya koteya bana. Mateya na yo ekozala makasi soki obongisi yango na
makanisi ya malamu.

2. Molakisi asengeli koyeba ntina ya liteya ye alingi koteya bana.
3. Molakisi atanga mokanda, liteya ezwami mpo abongisa makanisi. Kasi akoki kotangela bana mokanda yango te.

4. Matei akoki kotanga baverset mingi te. Asengeli koteya na Bible se na maboko, mpo bana bandima ete maloba yonso
motei azali koloba ewuti kati na Bible.

5. Molakisi asengeli koteya na courage mingi.

NDENGE MOKO YA KOTANGISA LITEYA
Motindo moko mangomba mingi bamonaka malamu, yango oyo:

Kokabola liteya na ndambu ya baverset oyo ezali na "Action", baverset oyo ezali kolakisa motindo likambo ezali kosallema.
Motindo likambo ezali kosalema. Okoki kotia verset moko, mibale to misato.

Na ndambu yonso ya liteya sala makambo oyo:

1. Tanga malamu mpenza verset ezali kolakisa action

2. Limbola to tuna bana makambo ya baverset yango.

3. Nana basala mwa theatre, kolakisa makambo yango.

4. Bana bayemba mwa njembo mokuse mpo na makambo yango.

Tosaleli makambo oyo minei na mokanda na Yona.
Tala ndenge tokabolaki mateya na bandambu mike-mike, na nsima tosaeli makambo oyo minei na ndambo moko-moko.

KANISA LISUSU

Bongisa ba phrase oyo:

Motei akoki kobongisa----------------- ya liteya liboso ya koteya.

Motei akoki kokanisa------------------ ya liteya mpo bana bayeba yango noki.
Eteni nini motei akoki kotangela bana na mokanda te?

Motei akoki kotanga baverset mingi ya Bible?

Molakisi asengeli koteya na:
Loba lisusu makambo minei MOTEI AKOKI KOSALA NA NDAMBU YONSO YA LITEYA,;
1

2.
3.
4,
MOKAPO YA JOMI NA MOTOBA

NDENGE NINI TOKOKI KOTEYA DEVOIR MPO NA BAKLISTO?

Devoir ezali likambo moko baklisto bakosala mpo na kosalela Liteya. Yango etambolaka njela moko na ntina ya liteya..
NDAKISA:

Kolakisa ete Nzambe alingi lokuta te, na yango totika lokuta.

Devoir: Kosenga bolimbisi na moto yo okosaki.

To: Koloba se makambo ya solo na poso ekoya.

Kotika makambo yonso ya lokuta ezali mama ya likambo. Devoir ejali* acte” bokosala mpo na kotika lokuta.

NDAKISA: Ntina ya liteya: Koyebisa bana ete Nzambe alingi bato banso, bongo tolinga bato banso. Kolinga bato banso
ejali mama ya likambo. Nani akoloba na bosolo ete asalelaka yango? Toki kolakisa bana likambo moko bakoki kosalela
mpo elakisa ete balingi bato banso.

Devoir: Kanisa ndeko moko oyo botanganaka te. Sala acte moko ekolakisa olingi ye. Omemela ye nkoni to mai, to kenda
kotia libondeli na ndako na ye. Ejali malamu ete nsima ya kopesa devoir bana basalela yango. Na ebandeli, bakoki
kobosana. Kasi soki motei ajali kokanisela bango poso yoso, basusu bakesalela devoir yango. Soki basali te, kogangela
bango te, kasi sepelisa nde baoyo basalaki. Bana bakoki koloba moke ndenge basalaki yango.

KANISA LISUSU
Motei ya sika akoki komona mpasi kolakisa bokeseni kati na ntina ya liteya. Olimbolaki yango ndenge nini?

KANISA MALAMU

Pesa devoir ya malamu mpo na ntina ya mateya oyo:

a. Ntina (but): Koyeba ete Nzambe alingi bakumisa ye, na yango tokumisa ye na bomoi na
biso.

b. Ntina: Koyeba ete molimo na Nzambe ejali na nguya koleka milimo yonso ya mabe,
bongo toboya misala ya milimo mabe.

DEVOIR;

c. Ntina: Koyeba ete jua (jalousie) epesaka mpasi, kotika jua.
Devoir:

d. Ntina: Koyeba ete lingomba ejali lisanga ya baklisto, tondima kojala na bomoko kati
na lingomba.
Devaoir:

MOKAPO NA JOMI NA NSAMBO
NDENGE NINI TOKOKI KOBENGA BATO EPAI NA YESU?

Yeba ete bana mosusu bayambi naino Yesu te, bango bakomi naino baklisto te, ata babotami na libota ya baklisto, ata mpe
bayaka bisambo. Njambe ajali koluka likambo ya liboso, lilboso mpenja epai ya moto se abongola motema mpe ayamba
Klisto na motema na ye.

Soki bana bayambi naino Yesu te, motei ya Ecodim ajali na litomba ya kobenga bango bapesa mitema epai na Yesu.
Kobenga yango ejali Invitation.
INVITATION=YAKA NA SU YAKA NA YESU

Tolingi kobenga bana mpo bajali na litomba koyamba Yesu. Bango bakotikala nsima ya Programme ya Ecodim mpo
tolakisa bango mateya ekoki kosunga bango na koyamba Yesu.

Yango ekojala simple mpe mokuse, lokola boye:

Mbala mosusu yo oyambi naino Yesu na motema na yo te. Soki olingi koyamba Yesu leo oyo, okotikala nsima ya Ecodim.
Okoya kofanda na bana oyo. Ngai nakosunga yo.

Soki liteya ejalaki mpo na kobika te, ejali malamu kolakisa ndambu ya mateya mpe baverset elakisi yango:
Mbala mosusu oyebi Yesu te na bomoi na yo. Yesu alingi yo, alingi kobikisa yo. Ye asili kolapa "Moto yonso akoya ha
ngai, na koboya ye te" (Yoane 6:37b). Soki omipesi na ye lelo, akoyamba yo.

N.B. Soki Ecodim ejali kosalema na libanda, to soki bisika bijali mingi te na ndako na Njambe, oki kopona esika ya malili
bana bakofanda wana se baoyo balingi koyamba Yesu.

Ndakisa: Bana, soki bayambi naino Yesu te, kaka lelo bolingi koyamba ye, nsima ya mateya, tokokenda na nse ya njete
wana. Bokenda kojela ngai kuna. Nakoya kosolola na bino.

Tanga mokapo jomi na moko mpo oyeba ndenge ya koteya bana oyo bandimi koyamba Yesu.

KANISA LISUSU

Kobenga na Yesu ejali nini?
Yango ejali mpo na nini?
Tosaka yango na ntango nini?
Tosalaka nini mpo na bana balingi kobiangama?
Mwana andima kobiangama yango mbala boni?

KANISA MALAMU
Koma kobiangama na maloba ya yo moko, soki mateya ejali na maloba ya kobika, kati na yango:

Koma kobiangama na maloba na yo moko, soki mateya ejangi maloba ya kobika, kasi mateya na yo ejalaki mpo na baklisto.
Awa ejali maloba ya batei mpo na kobiangama, yo okanisi nini? Likambo nini ya mpasi ejali na maloba oyo?
Maloba ya batei motoba:

Motei ya liboso: Mokolo ya lelo tokoteya ete baklisto bakoki koloba bakoki koloba lokuta te. Soki olombi lokuta wana ojali
moklisto te. Nsima ya ecodim, yaka mpo na yo ete otika lokuta.

Motei ya mibale: Yo ondimi Yesu? Soki ondimela Yesu, okosala mabe te. Okosala makambo ya pamba-pamba na bomoi na
yo te. Soki mabe ejali kati na yo, yaka totia yo na mabondeli.

Motei ya misato: Soki ondimeli naino Yesu te, malamu kondima lelo. Elo ekangisi yo njela osepeli kondeli kokenda na
limfelo? Ndeko na ngai, yamba Yesu lelo.

Motei ya minei: Soki mateya ya lelo eyuti yo na motema, tia loboko na lokolo. Baoyo batomboli maboko nakosolola na
bango nsima ya Ecodim.

Motei ya mitano: Baoyo bayambi Yesu batombola maboko. Baoyo bayambi naino Yesu te, batombola maboko.
Motei ya motoba: Nani abatisami naino te? Yaka kokomisa nkombo mpe obatisama, bongo obika.

MOKAPO YA JOMI NA MWAMBI
NDENGE NINI YA MALAMU TOKOKI KOBONGISA LITEYA

Osili koteya ndenge mingi, soki olingi kosalela ba ndenge yango na na mateya na yo, wana okoki kobongisa liteya mpe
programme ya Ecodim malamu liboso ya koteya. Ata obakisi na ndenge mosusu ya koteya, yango ejali na litomba mingi
kaka mpo na kobongisa makanisi ya liteya mpe programme malamu.

Soki motei atangi mateya na ye noki, likolo-likolo, mateya na ye mpe ekojala se likolo-likolo, mateya na ye mpe eko jala se
likolo-likolo, Kasi ajwi ntango ya kobongisa mateya na ye malamu, ajwi mpe makanisi ya malamu, okomona mpe liteya na
ye ekojala mamu mpenja. Kojwa makanisi malamu mpe

kobongisa liteya ejali lokola moboko (fondation ya ndako). Soki yango ejali te, liteya na yo ekojala malamu te. Kotonga
ndako ya makasi esengi biloko ya makasi mpe moboko ya malamu. Na yango, koteya malamu esengeli liboso kojala ha
makanisi ya malamu mpeja mpo na liteya yango. Na bokuse: Koyeba liteya yango malamu mpenja. Ya solo, ntango yonso
tosengeli koluka ete molimo na Njambe ekamba biso.

Tala ndenge ya malamu mpo na kobongisa liteya:

1. Kobanda na ntango malamu. Ebongi kojwa ntango mpo na kobongisa liteya, yango
ebongi na presse te. Soki ejeli se na mokolo ya mposo ejali malamu te ejali malamu
kobongisa liteya kobanda MOSALA MOKAO, soki okoteya mokolo na eyenga.

Wana okoteya malamu.

2. Liboso, komipesa na mabondeli, bondela mpo na mateya na yo mpe bayoki na yango.
Ebongi na yo moko kojwa litomba mpo na liteya na yo. Senga na Njambe apesa yo
mayele mpe akangola mitema ya bayoki na lileba. Bondela na Njambe apesa yo
courage mpe asimba makanisi ya bana mpo bayoka liteya malamu.

3. Namokolo ya liboso, tanga liteya mobimba ya Bible. Kolimbola liboso te, kasi tanga

se makomi ya Njambe.
4. Tanga yango malamu mpo na koteya malamu. Batei mingi balobaka ete malamu
kotanga texte mbala 6 to 7. Wana ojali kotanga, omituna mituna oyo:

BANANI? Bato, banani bajali na litomba na mateya oyo? (Kanisa mpe Njambe, Satana, banjeli mpe milimo). Likambo nini
ya litomba na lingi koyeba mpo na bato yango? Nani aleki monene kati na bango? Tala bankombo na bango na dictionnaire
ya Bible soki ojali na yango.

WAPI? Liteya na yo ejwami na bisika nini? Tala bisika yango na "Carte geographique" soki ojali na yango. (Makambo oyo
ejali na litomba mpo na bana ya 4e mpe komata, ejali na ntina te mpo na bana mike). Makambo mosusu nini oyebi mpo na
bisika yango?

Landa mpe mouvement ya bato na liteya yango. Ntango nini? Makambo nini majali na histoire yango? Esalemaki na
ntango nini? Mbula nini? Mikolo boni?

MAKAMBO NINI MASALEMAKA? Makambo nini malekaki na histoire yango? Ya liboso nini? Ya mibale? Ya misato?

LITEYA NINI YA LITOMBA TOKOKI KOTEYA? Limbola verset yango ya liteya. Baverset yonso wana ejali koteyabiso
nini?

BONGO, NAYANGO? Mateya oyo ezali koloba nini mpo nabomoi na ngai mpe ya bana oyo najali koteya? Ndenge nini
moto akokikotosa mateya oyo? Okoki komona kati na liteya oyo:

Mibeko yo okoki kotosa?

Masumu na yo okoki kotika?

Ndakisa ya malamu yo okoki kolanda?

Laikisa mpe verset oyo bana bakoki kobomba na motema na bongo kino koloba yango.
Verset yango ekokana na mituna namituna yango yonso.

5. Ebongi mpe kotanga Bible na minoko mosusu. Ndakisa, nalokota ya francais to anglais
soki oybi yango. Minoko wana mijali riche na ba vocabulaire mpe mikoki kosunga yo
kolimbola liteya malamu.

6. Pona mama ya likambo Kkati na liteya na yo. Mateya na yo mobimba ejala se na mama
ya likambo. Olingi koteya bana.

7. Banda liteya na motindo ya malamu mpo na kobenda makanisi ya malamu. Intro-
duction na yo esengeli kokokana na liteya.

8. Bongisa makanisi ya liteya, kabola yango na biteni. Kanisa makambo minei biso tomon-
aki: Kotanga Bible, kotuna bana mituna, Kosala teatre mpe koyemba.

9. Pona verset oyo bana bakobomba mpe bakoloba. Verset yango ekokana na liteya. Loba
yango mbala mingi kino bana bakoyeba yango malamu.

10. Pona banjembo ejali kokokana na liteya.

11. Kanisa devoir okopesa na baklisto. Likambo nini olingi ete basala na poso ekoya?

Devoir ejali se na liteya yo oteyaki?

12. Kanisa motindo okomema babungi na Yesu. Lakisa na bango motindo moto akoki

kobika. Kanisa ndenge tomonaki mpo na kobianga babungi epai na Yesu.

13. Koma makambo yonso na ordre. Limbola makambo yonso oyo ejali na litomba.

Bongisa makambo yonso wana liboso mpenja.

14. Kanisa niveau ya bana na yo. Mateya wana ebongi mpo na bango? Soki bajali bana

mike, banjembo mpe mateya ejala makasi te, mpe molai te.

15. Sala pratique. Teya bana na yo moko na ndako to mpe bana mosusu, otala soki bak-
oyoka yo malamu.

16. Tala lisusu mama ya likambo yo okoteya mpe kanisa lolenge yo okoteya malamu.

17. Tia liteya na yo na maboko na Njambe mpe senga makasi na ye mpo na koteya

malamu.

KANISA LISUSU
Soki moto alingi koteya na eyenga ekoya, ntango nini asengeli kobongisa liteya?

Liboso motei akoki kotanga liteya mobimba kati na

Na likolo ya Bible, lakisa mikanda mibale mosusu ekoki kosunmga koteya:

1. 2.

Makanisi ya liteya ekoki kolakisa makambo, kasi ekoki kojala te.
Moteo akoki kosala pratique wapi?

MOKAPO YA JOMI NA LIBWA
NDENGE NINI TOKOKI KOKANISA MATEYA YA KALA?

Kojongela mateya yakala ejali na litomba mingi. Liteya esimbaka soki bato bajali koyoka
yango mingi mingi. Kokanisa mateya mpe verset ya kala ekoki kosunga bana mpo na kosimba mateya malamu mpenza. Ya
solo yango ejali na litomba monene.

Kasi ejalaka mpasi koteya bahistoire kino baverset ya kala mpo wana ntango akojala te mpo nakolakisa mateya ya sika.

Mpasi mosusu ekojala ete wana ekoteya biso se mateya ya kala, bakosepela koya mingi te na Ecodim mpo basili koyoka
manso oyebisaki bango. Bakokanisa ete ojangi mateya ya
sika mpo nakolakisa bango.

Kojongela liteya ekosenga:
1. Okamata ntango mingi te.
2. Osala yango lokola lisano mpo bana balemba te.

Ejali te ete ojongela se liteya ya poso eleki. Kanisa lisanga ya mateya yonso. Lisano oko-
sala na bana ejua ata minute 3 na poso yonso.

Tala masano bana balingaka mpo na kojongela liteya. Kasi motei yonso akoki kobongisa lisano yonso molimo na Njambe
ekolakisa ye.

*NGAI NAJALI NANI? Lisano malamu na bana bayebi kotanga. Ejali malamu mpo na mokanda ya Bible. Esengeli kojala
na papier mpe crayola, to tableau na craie. Mwana moko akomata likolo ya kiti. Koma na papier to na tableau nkombo ya
moto moko hino boteyaki, kasi ye amona nkombo yango yango te, se bana mosusu ya kelasi bakoka komona. Akoki kotuna
mituna mingi, baninga bakoyanola--"ee" to "te". Ndakisa: Soki

nkombo ya Maria ejali na tableau, mwana oyo ajali likolo ya Kiti akoki kotuna, "ngai najali mobali"? Bana ya kelasi
bakoloba, "te". Bongo, ye akoyeba ete ajali mwasi. Ye akotuna

lisusu, ngai nabotaki Yesu Klisto? Bana kelasi bakoki koyanola, "Ee". Nayango mwana wana akoki koloba ete, "Ngai najali
Marie". Ye akotanga nkombo ya moto nsima na ye

koverifier soki ejali nani.

*NAJALI KOSALA NINI? Lisano oyo ejali malamu ata bana bayebi kotanga to te. Ejali malamu mingi na mateya majali
kolandana na Bible to mpo na bomoi na moto. Liboso, solola yo na mwana. Pesa likambo moko ye akoki kosala, oyo tosili
koteya. Akoki koloba eloko te. Akoloba se likambo ye akosala.

Ndakisa: Soki tolakisaki mateya mpo na kobima na Ejipeto, yebisa mwana ete, "yo ojali Pharaon, ojali koboya ete bana ya
Isalaele babima". Mwana akolakisa makambo oyo yonso se na bageste. Banaya kelasi bakoloba likambo ye ajali koloba na
bageste.

*NJEMBO Lisano oyo ejali malamu mpo na bana banso. Lakisa njembo ejali kolakisa
makanisi mobimba ya liteya. Yemba yango biyenga yonso. Bana babima mpe basala bageste mpo ebenda makanisi na
bango.

*KOKANISA MOTO Lisano ejali malamu na bana bakoli. Ejali malamu mpo na mateya majali koloba na ntina na bomoi
ya moto. Lakisa nkombo ya moto oteyaki bango. Soki mpe foto ejali lakisa bango. Bana balakisa makambo yonso bayebi
mpo na moto yango.

*KOKANISA MOBEMBO Lisano oyo ejali malamu mpo na bana bakoli. Yango ejali malamu na mateya oyo elakisi bato
bajali kotambola. Bajali kokenda bipai mosusu Kamata njete na maboko mpe sala carte geographique ya monene na mabele
na libanda,

bana batala mouvement ya bato kati na carte.

*KOSALA GESTE Lisano oyo ejali malamu mpo na bana mike mpe baoyo bakoli, na liteya yonso lakisa na bango mama ya
likambo. Na verset yonso, lakisa geste ejali likambo yango. Bana balanda bageste yonso wana.

*LAKISA BISO Lisano oyo ejali malamu na bana oyo bakoli. Mwana moko akokoma na tableau likambo moko basili
komona. Bana mosusu bakoki koloba mpo na ntina na lik-
ambo yango.

Na poso moko, motei asengeli kolakisa se lisano moko. Ejali na litomba te kolakisa masano mingi na mbala moko. Kasi
kanisa ndambu ya mateya bamo naki na poso eleki. Soko bana balingi lisano moko mingi, okoki mpe kosalela yango mingi
koleka.

KOJONGELA BAVERSET YA BIBLE

Ejali mpe na litomba kojongela baverset ya Bible tomonaki na poso eleki. Ejali lisusu malamu soki verset yango
eyembamaka na njembo. Motei asengeli kopona verset moko
na poso yonso mpo na kokanisa lisano moko.

Tala masano ya kokanisa baverset ya kala:

*MOTEI AKOBOSANA Motei akoloba verset moko, kasi akoloba lokola abosani makambo mosusu. Bana mosusu
bakosunga kolakisa ye maloba oyo abosani.

*TELEMA Lakisa verset ya kala. Mwana moko akotelema mpe akolakisa liloba ya liboso ya verset yango.

*ADRESSE NINI? Nsima ya bana koyekola baverset mingi (mitano to koleka), koma
adresse ya baverset yango na tableau. Mwana moko akotanga verset ya liboso mpe bana
mosusu bakolakisa adresse na yango. Bakosala boye kino bakosilisa baverset yonso.

*PROGRAMME Bana balingaka mingi kolakisa bato makambo bateyaki bango. Bango
bakosala makasi soki lingomba abongisi programme oyo ejali kolakisa baverset bateyaki
bango. Na kati ya programme bana bakoloba verset moko mpe bakosala bageste, bako-
yemba verset yango, mpe bakosala lisano moko na verset yango.

KANISA LISUSU

Kojongela liteya esengi makambo mibale:

1. 2.

Motindo ya malamu kojongela verset ya Bible ejali:

KANISA MALAMU
Na kati na masano ya mateya, lisano nini yo olingi komeka liboso?

Lisano ya verset ejali nini?

Kanisa lisano ya liboso mpe limbola yango awa:

Meka masano oiyo na mateya na yo. Koma awa motondo bana bayambaki masano yango:

Lisano: Motido nini?
Lisano: Motido nini?
Lisano: Motindo nini?
Lisano: Motindo nini?

ETENI YA MINEI
KOMEMA BANA EPAI NA YESU

MOKAPO YA NTUKU MIBALE

KOBIKA EJALI NINI?
Soki tolobi ete moto abiki, elingi koloba nini?

Tokoki koloba mingi mpo na kolimbola yango. Tokoki koloba ete moto oyo abongoli motema. Ye apesi motema na ye
mobimba mpo na koyamba Yesu. Tolobaka lisusu ete moto wana andimi Yesu, to akamati Yesu lokola mobikisi mpe
mokonji na ye. Akati na motema ete ajala na lisanga ya bato na Yesu, abotami kati na molimo, akangwami na minyololo ya
Satana, akomi moklisto. Maloba manso tolimboli majali kokenda se njela moko, najali koloba se likambo moko, kasi yango
esengeli kolimbolama mpenja mpo ejali likambo monene oyo moto akolapa ndai na bomoi na ye mobimba.

Bana oyo bayambi naino Yesu te, bajali na makambo mibale:

A. BAJALI NA LITOMBA NA YESU KLISTO MPO--

1. Bato banso bajali na masumu. Tojali kosala masumu kino kati na mitema na biso.
Baloma 3:10-12, 3:23

2. Tojali na makambo epai na Njambe mpo na masumu na biso. Tojali coupable liboso
na ye. Njambe asili kokata etumbu mpo na bato ya masunu.
Baloma 6:23a, Yisaya 64:6

3. Tokobika mpo na misala malamu na biso te. Bagalatia 2:6, Baefese 2:8-9

B. BAJALI NA LITOMBA KOYEBA MOTINDO BAKOKI KOBIKA

1. Njambe alingi biso mingi, yango wana apesaki mwana na ye etumbu oyo ye alingaki
kopesa biso. Yesu Klisto akufaki na esika na biso. Ye asili kolonga liwa.
Baloma5:8 6:9

2. Moto asengeli kotika makanisi yonso makoki kolakisa ye ete akoki kobika na njela
mosusu. Moto yonso atia elikia bobele epai na YESU KLISTO. Soko moto abong-
wani, ye akomi MOKLISTO. 2 Bakolinto 5:17 Baefese 2:1

LIBATISA EJALI NINI?

Libatisa ejali elembo oyo ejali kolakisa biso ete moto wana akomi moklisto. Yango eko-

bikisa moto te, kasi ejali motindo moto akokata na motema na ye ete akobandakomipesa na Yesu. Ejali elembo ya liboso
ejali kolakisa na bato ete moto wana akomi kolanda Yesu

mpe kosalelaye. Matai 28:19, Misala 2:41, 8:36-38

KOBIKA EJALI NINI?

Na bokuse, kobika ejali kolakisa ete moto ayebaki Njambe te, ye asosoli ete Yesu akufaki
mpe asekwaki mpo na kobikisa ngai. Na yango ye apesi motema mobimba epai na Yesu
Klisto. Na ntango wana Yesu ayambi ye na libota ya bana na Njambe.

Kobika ejali likambo etali motema ya moto ye moko. Soki moto apesi motema epai na

Yesu wana nde abiki. Kobika ekotia moto moklisto ata ajui naino libatisa te. Nayango

ejali malamu te koloba ete moto akokoma moklisto se mokolo ye abatisami. Ejali malamu koloba ete, "moto okokoma
moklisto ntango akopesa motema na Yesu Klisto mpe alapi kolanda ye".

BAKLISTO BAKOKI KOSALA MASUMU?

Ata bato oyo tokanisaka ete bajali baklisto ya solo-solo, bakoki mpe kokea ha masumu.

Bible ejali koloba ete "soki tolobi ete tojangi masumu tomikosi " (1 Yoane 1:8). Yango wana ejali mabe koloba na bana ete"
soki obuku lokuta, ojali moklisto te”. Loba ete "soki ojali moklisto, Njambe alingi otika makambo yonso ya mabe".

SOKI MOTO AYAMBI YESU MPE AJALI KOSALA MASUMU

Soki moto ayambi Yesu, bomoi na ye ya liboso ebongwani, akomi moto ya sika kati na Yesu. Mbala mosusu Yesu asili
kobongola bomoi na ye yeba ete soki moto ayambi Yesu, ajali kaka mwana moke na bokonji na Njambe. Bambula toba
sanja bonil tobokolaka bana liboso na bango kokola? Bajuaka makasi kaka moke-moke lokola mpe mwana ajuaka makasi
na bokonji na Njambe. Tokanga mitema, tia mwana na mabondeli mpe pesa ye mateya ya malamu.

NDENGE NINI OKOLIMBOLA MATEYA YANGO NA ECODIM?
Mateya yonso elimboli kobikisama, koma baphrase misato ekoki kosunga bana ya kelasi

na yo:

Kanisa motindo bandeko ya liboso bajalaki kobianga babungi epai na Yesu. Motindo basalaki ejali malamu? Nini oyokaki?-

KANISA LISUSU

Verset nini ejali kolakisa ete moklisto ajali moto ya sika?
Verset nini elakisi ete moklisto akoki kokwea na masusu?
Bana bayambi naino Yesu te, bajali na litomba kOyeba nini? 1.

2.

Njambe akoki kondima bato ya masumu?
Verset nini elakisi yango?
Tokoki koloba na bana bajui libatisa ete lelo bino bokomi bana na Njambe? Mpo na
nini?

MOKAPO YA NTUKU MIBALE NA MOKO
NDENGE NINI TOKOKI KOKAMBA BATO EPAI NA YESU

Tomonaki ete nsima ya Ecodim Motel akobenga bana oyo bayambi naino Yesu te mpo bayamba ye. Soki bayambi, Motei
asengeli kokamba bango epai na Yesu. Wana nde likambo tolingi kolakisa na mokapo oyo.

BANGO BABONGOLI MITEMA LELO TE:

Wana elingi biso kokamba no bana epai na Yesu, ebongi malamu kojala batei mibale. Motei ya mibale akobatela bana basili
koyamba Yesu liboso. Akoyebisa bango babondela bangona bango mpo na bampasi na bango. Mosala yango ejali na
mokapo 23. Ntango bajali kosambela, wana motei mosusu ajali kopesa bana oyo bayebi naino Yesu te mateya mpo na
kokamba bango epai na Yesu.

BAYE BALINGI KOBONGOLA MITEMA LELO"

Motei akokenda liboso kofanda na esika ye alakisaki bana oyo bayambi naino Yesu te. Akosala boye: Mateya, kolimbola
foto, baverset ya Bible, mpe mituna. Motei akolakisa makambo yonso wana. Akoki koteya makambo mosusu te. Mituna
mikosunga ye koyeba soki bana basimbaki mateya ya carte malamu.

Carte ya nsuka ejali mpo na mabondeli mpo na kolakisa ete bana bayambi Yesu na mitema na bango. Liboso ya kosambela,
motei akoverifier soki ya solo bana bayambi Yesu na bomoi na bango mibimba, mpe akoyeba soki basusu bayamba Yesu
liboso.

Okoverifier nani ayamba Yesu liboso. Akoloba boye:
"Kati na bino, nani asili koyamba Yesu kala, ye banani bayambi ye naino te, kasi balingi koyamba ye lelo?"

Tuna mwana moko-moko. Nsima, kabola bango na ndambu mibale. Baoyo bandima kala bakojonga na esika oy baninga
bajali kobondela. Bobele bana baoyo bayambi naino Yesu te nde bakotikala.

Motei akolanda programme oyo:

a. Tuna bango soki makambo ejali na carte. Soki motuna ejali pesa eyano. Keba mpo ete oteya se makambo oyo
ejali na carte.

b. Tuna soki balingi kosambela mpo na koyamba Yesu. Landa mabondeli oyo ejali na carte ya nsuka malamu.
Soki bana bajali mingi te, moko na moko asambela se makambo oyo ejali na carte.

c. Tuna bango: Osili koyamba Yesu, Osali nini mpo na Yesu sasaipi? Yesu asali nini mpo
na yo sasaipi?

d. Pesa bango verset ekolendisa bango, lokola: Yoane 1:12, Yoane 3:15 Baebele 13:5

e. Koma bankombo na bango mpe okoki kosunga bango lisusu na mikolo ya liboso.

f. Soki bajali kati na lingomba na yo, yebisa bango bakoma nkombo na malongi. Mbala
mosusu, okoki kosolola na baboti na bango.

BANA BABONGOLI MITEMA, BAKOTI NA LIBOTA YA NJAMBE. SEPELA!
KANISA LISUSU

Mpo nanini batei bajala mibale?
Bana oy babongoli mitema lelo te, basala nini nsima ya Ecodim?

Wana motei alingi kokamba bana epai na Yesu, likambo ya liboso akosala ejali

Carte ya nsuka ejali ndenge mosusu. Yango ejali kolakisa nini?

Wana mMotei asilisi mateya na bacarte, okotuna nini mpo na koyeba bana oyo bayamba Yesu? Koma maloba lokola yo ojali
kotuna bana:

Soki mwana alingi kondima Yesu lelo, ye asengeli mpo nakoyamba Yesu.

Nsima ya mwana koyamba Yesu, motei asengeli kotuna ye nini?
1.
2.
3. Mpo nanini motei akokoma nombo ya bana babongoli mitema mpe bisika bafandi?

ETENI YA MITANO
KOLENDISA BA NDIMI

MOKAPO YA NTUKU MIBALE NA MIBALE
NDENGE NINI TOKOKI KOLENDISA BANDIMI YA SIKA

Soki moto andimeli Yesu Klisto. Ye akomi moklisto mpe ebongi na ye kojua mateya. Yango wana okokoma bankombo ya
bato obongolisi mitema mpe osengeli koyaba bisika bafandi. Bandimi yango bajali naino lokola Bebe kati na kondima na
bango. Ebongi bajua mateya mingi mpo na kolendisa bango ete bakoma baklisto ya makasi. Ntango mwana abotamaka,
akolaka se malembe-malembe, kokoma mobange esengeli bambula mingi. Tokanisaka te ete nsima ya mikolo to baposo,
basanja Bebe akojala makasi lokola nkulutu. Soki ejali boye mpo na bomoto na biso, mpo nanini tokoki kokanisa boye te
mpo na makambo ya molimo?

Malamu kolanda mwana yonso abongoli motema na ndako na ye. Soki osololi na ye mpe libota na ye, wana okosunga ye
mingi kati na kondima. Yango ekolakisa bolingo na libota, mbala mingi ekojala ebandeli ya bondeko makasi yo na libota
yango.

NDENGE NINI OKOKI KOSOLOLA NA MWANA MPE LIBOTA NA YE?

Soki ntango ejali, ebongi kosolola na bango kaka nsima ya poso wana mwana abongoli motema. Kanisa liloba na Yesu ete
ntango moto ayoki Nsango Malamu, Satana mpe ajali se pembeni na ye. Satana alingi kolia mbuma ya nsango wana mpela
moko ndeke, mpo moto wana akoma makasi na kimoklisto na ye te (Matai 13:4). Pesa mwana ntango te, noki Satana
akolongola mbuma oyo ebimi sika kati na elanga.

Ekoki kobenda bandeko yonso ya liboya wana epai na Yesu, soki basili koyamba ye, yango nde ekolendisa kondima na
bango. Soki basambelaka na lingomba mosusu, kokenda kuna te mpo na koteya mabe ya lingomba na bango. Kasi esengeli
kosenga Njambe atia bondeko kati na yo mpe bango.

1. Lakisa bango esengo ejalaka na yo wana omonaka mwana na bango na Ecodim. Meka koloba makambo ya
malamu mpo na mwana yango. Ye ajali mayele? Ajali na botosi? Alandaka mateya malamu? Elongi ya
esengo?

2. Yebisa mwana ete yo ojali na esengo mingi mpo ye ajali kolanda Yesu. Pesa ye verset ya assurence, 0yo
elakisi solo ete ye abiko. Pona verset moko kati na baverset oyo: Baebele 13:5b, Yoane 1:12, kanisela
mwana ete asili kopesa motema na ye epai na Yesu mpe asili kolapa ndai epana ye.

3. Tuna baboti soki balingi kojua lipamboli ya Njambe na libota na bango. Tia libota yango na mabondeli ete

Njambe apambola bango na makambo yonso. Okoki kobondela ete bayeba Yesu Klisto malamu mpenja, kasi
bondela te mpo na lingomba na bango to mpo na makambo yonso ekoki kobebisa bandeko.

4. Okoki kotuna fami makambo ekoki kosunga yo mpo na kolendisa mwana na bango. Bango bajali bamembre
to baluki ya lingimba nini? Mwana oyo ajalaka na mboka nini? Mbala mosusu yo moko oyebi makambo oyo,
kasi soki oyebi te, ebongi na yo kotuna. Soki balobi ete bajali bamembre na lingomba ejali kosepelisa yo te,
loba kaka ete Njambe apambola bino. Ngai na tondi na esengo koteya mwana na bino.

KOLANDA BANGO NSIMA YA VISITE YA LIBOSO

Na kati ya bato babongoli mitema na mateya ya Ecodim, bajali bato ya ndenge nini. Ya liboso, bana oyo baboti bajali kati na
lingomba na yo. Ya mibale bana oyo baboti bajali bapakano. Ya misato bana oyo baboti bajali bipai mosusu, bango bayaki
se kotala bandeko nabango, na nsima ya mikolo nde bajongi na mboka na bango. Ya minei bana oyo baboti bajali kosambela
na mangomba majali kolanda makomi na nambe mpenja te (basectes). Losambo na bango ekokani na maloba ya Bible te.

Osengeliko "visiter" bato oyo yonso, nsima na yo nde olandi bango na motindo mosusu.
1. BANA BABOTI BAJALI NA LINGOMBA NA YO

Ejali mpasi te kolanda bana oyo mpo yango ejali kosepelisa baboti mingo. Okosala boye:

A. Solola na libota mpo mwana atia nkombo na malongi mpo abatisama.

B. Ebongi kopesa ye mateya ya kokola na kondima. Soki bana mosusu ba bongola mitema liboso, sangisa bana
mpo oteya bango esika moko. Soki se mwana moko, teya ye na ndako, na miso na baboti na ye. Ekoki.
kosunga mpe bango.

C. Ata baboti bajali baklisto, limbila malamu litomba ya delivrance (ko bengana milimo mabe). Soki bana to
baboti bajali na ndoki, tobajali na ba nkisi, basambeli na bikeko, basali na ekobo, to mpe batiolaka Njambe.
Yeba ete bakangami na milimo mabe. Okoki kotuna soki milimo mabe etungisaka bango, soki na njela ya
milimo okoki komona makambo yonso ejali na ndako na bango. Soki makambo najali mema moklisto mosus
oyo ajali makasi na makambo ya molimo mpo bosunga libota yango.

2. BANA OYO BABOTI BAJALI BAPAKANO

Ejali mpasi te kolanda bana oyo, kasi mbala mingi baboti bakangamaka na misala ya mabe. Okosala makasi ete libota yango
bakoma baklisto na bino, kasi tala malamu likambo ya misala mabe. To okoteya bango ete Yesu asili kolonga Satana elongo
na milimo mabe na ye yonso. Ye asili kopesa baklisto bokonji likolo na yango yonso

(Malako 16:17-18.)

3. BANA BAWUTI BAMBOKA MISUSU

Molakisi ya Ecodim akosala makambo mibale ekoki kosunga bango. Ya liboso, okoki kosalela ntango mpo mwana awuti
mboka mosusu kopesa ye mateya yonso ya Bible. Soki ajali na kelasi ya baluki, mwana akojonga ye, okoteya ye mpo alanda
yango bipai yonso akokenda. Likambo ya mibale ejali nde kokomela lingomba ya mboka na ye mokanda mpe kolakisa
"Temoingage" to litatoli na mwana.

4. BANA BAJALI NA MANGOMBA MALANDAKA BIBLE TE

Mpasi eleki mingi mpo na bana oyo baboti basambelaka na mangomba najali kolanda makomi ya Bible te. Awa tosengeli
kojala na mayele. Esengeli tolanda bango na malembe. Mbala mingi tobenganaka bana oyo balandaka mateya na biso te.
Wana ejali libunga monene biso tosalaka. Njambe apesaka biso bana yango mpo bakoka koyoka mateya na biso. Tosengeli
kotia bango na mabondeli. Mbala mosusu baboti na bango bakoki kopesa njela ete bana na bango bakoka kobatisama
motindo Bible ejali koloba surtout soki mwana ye moko asepeli. Mbala mosusu mpe baboti bako liga ata moke te.
Lingomba akoki kobatisa te, bana oyo baboti basepeli te na libatisi yango.

Kasi Njambe akoki kobenda bango na ndenge na ye, yo kosala na makasi te. Tosengeli kojala na boboto biso na
fami yango.

MATEYA MPO NA BANDIMI YA SIKA NA KELASI YA ECODIM
Soki bajali mingi, molakisi akopesa bango mateya ya makasi mpo na kolendisa bango bajonga nsima te.

BACLUB EKOKI KOSUNGA

Club ejali aroupe oyo esanganaka na mokolo ya eyenga te. Bakoki kopona mokolo mosusu. Mbala mingi mpe basanganaka
na ndako na Njambe te. Yango esungaka bandimi ya sika mpo na koyoka liloba na Njambe mpe kotuna mituna na bisika
bayokaki malamu te. Club ekoki kobanda na makambo lokola kotonga bilamba, sport,

koyemba mpe kobina. Na nsima motei akoteya mateya ya Bible lokola na Ecodim.

KANISA LISUSU

Bongisa baphrase oyo!

Malamu kolanda mwana yonso abongoli motema na-------------------- na yango kaka na
na nsima na ye koyamba Yesu.

Soki motei akei na ndako ya mwana oyo ayambi Yesu, asengeli kopesa fami
wana verset ya ejali kosunga ye mpe solo ye abondela
mpo na Njambe fami wana. Soki mwana alingi kojonga epai na bango, yo okoki
Lingomba na ye mpo bango . ye lisusu. Soki fami ya mwana ejali

membre na lingomba ejali kolanda maloba na Njambe te, okoluka oye bana na bango, yo oko---------------------
bango malembe. Yo oko tia bango na mingi.

MOKAPO YA NTUKU MIBALE NA MISATO
NDENGE NINI TOKOKI KOSUNGANA NA BAMPASI

Bafami mpe bana mingi bajali na bampasi mingi na bomoi na bango.
Makambo mingi najali na lisungi ya Njambe. Ata bajali baklisto kasi ba tungisami na makambo mingo. Ebongi totia bango
na mabondeli, mpe kolakisa bango motindo bakoki kobondela bango moko.

KOBONDELA NA NSIMA YA ECODIM

Na programme ya Ecodim, tojali na ntango tobondelanaka. Moko akobondela mpo na moninga, mpe moninga mpo na
mosusu, bongo na bongo. Kanisa ntango bana mosusu babimi mpo na koyamba Yesu (Tala mokapo 21), Motei mosusu
akotikala mpo na kobondela na bampasi ya bana mpe akoteya bango babondelana.

KOBIMISA MILIMO YA MABE KATI NA BANA

Bana mosusu ya Ecodim bayebi ete bajali na ndoki. Basusu bajali komona mpasi na bandoto ya mabe. Moto akosambela
mpo na bango ajali moklisto ya makasi mpe ya solo mpenja. Bana bakoki kodelivrer baninga na bango. Soki bango moko
bajali makasi te, wana mpasi ekoki kojongela bango (Misala 19:13-16).

Ebongi molakisi ye moko abanda kodelivrer mwana moko. Na nsima akosenga na Njambe alakisa ye mwana moko oyo
akoki kosunga ye na kati ya mosala ya delivrance. Malembe-malembe molimo na Njambe ekoki kolakisa ye mwana oyo
akoki kosunga mpo na kobengana milimo mabe. Motei ajali mokambi, bana nde basungi.

Moklisto yonso ajali na bokonji likolo na milimo mabe na nkombo na Yesu (Luka 10:17-20). Na yango bondela
kaka na nkombo na Yesu mpe milimo mabe mikobima na malembe.

KOBONDELA NA BANDAKO YA BANA

Okoki kotia bana na mabondeli na bandako na bango. Soki ondimami na lingomba lokola mokambi ya malamu na Ecodim,
wana bakomona yo lokola Pasitele ya bana. Yo okomi lokola mosungi ya bana kati na lingomba. Motei akoki kotambola na
bandako ya bana, kotia bango mpe mabota na bango na mabondeli to mpe na "delivrance”. Liboso okosenga ndingisa epai ya
tata to mama soki tata ajali te.

KANISA LISUSU
Ntango nini tokoki kotia bana na mabondeli mpo na bampasi na bango?
1.
2.
3.
Nani ajali na bokonji ya kobengana milimo mabe?

Moklisto aloba nini mpo molimo mabe ebima na mwana?

Ndenge nini molimo mabe ebimaka?

ETENI YA MOTOBA
MOKAPO YA NTUKU MIBALE NA MINEI

NDENGE NINI TOKOKI KOBONGISA MATEYA NA NIVEAU YA BATO?

Soki Ecodim ekoli, malamu kotia mwana yonso na kelasi oyo ekoki na mbula mpe niveau na ye. Nakapo oyo, tolingi
kolanda mwana na motindo ye ajali kokola, kobanda bana mike kino bankulutu. Tolingi kolakisa ndenge tokoki koteya ba
niveau yonso na motindo ya malamu.

BANA OYO BAJALI NA MAYELE TE

Soki mwana ajali na mayele te, yango ekoki kolakisa ete ajali naino na bambula ya nse, ata ye akoli na njoto. Ebongi kotia
bana yango na kelasi ya nse mpo batanga malamu. Matondo mingi soki motei akoki kokanga motema koteya bana yango.
Bianga kelasi yango na nkombo ekosepelisa bana: Bande ya Njambe, Mwinda,

Bana ya esengo, etc.

BANA YA MBOKA

Bana ;ya mboka bakoki kojala mayele to te. Likambo na bango nde bayebi ko tanga te, mpo mbala mingi na mboka kelasi
ejali te. Mbala mosusu kelasi ejali, kasi na niveau ya nse. Soki lingomba ekoli, bakoki kojala na bakelasi ya alphabetisation
mpo na bana mpo bayeba kotanga.

BANA YA MIKE OYO BAKOTI NA ECOLE PRIMAIRE TE
Kobotama kino mbula mibale

1. Ndenge nini bajali kokola na njoto?

Bajali kosalela njoto na bango mingi.

Bajali kotia eloko yonso na monoko na bango

Bakokkosimba eloko yonso bajali komona. Bakoki kofanda nye te

2. Ndenge nini bajali kokola na makanisi?

Ata bayebi koloba te, kasi bayebi nkota mingi

Ba "cells" mpe ba nerf ejali forme liboso ya sanja.
Esenaeli kolia malamu

3. Ndenge nini bajali kokola na baninga mpe bandeko?
Bamiyebi se bango moko mpe libota na bango

4. Ndenge nini bajali kokola na molimo?

Mekate koteya ye na baphrase ya milai

Njambe alingi yo. Nalingi yo. Yesu ajali malamu. etc.....
Banjembo ya mpasi te, maloba mingi te

Baboti bateya bango na ndako. Baya naino na Ecodim te.
Ejali malamu kosimba bango na bolingo.

Mbula mibale kino bakokota Ecole Primaire (Jardin d'enfant, Garderie).

1. Ndenge nini bajali kokola na njoto?

Bajali kokola noki. Yango bajali na litomba kosakana mingi, ata na ntango ya malongi. Balembaka noki mpe basakanaka
mingi. Lukela bango motindo ya kosala mouvement na mateya na yo. Ndakisa: Bango yonso bakoki kosala bageste to mwa
theatre na mateya ojali kolakisa bango. Koyemba mpe kobina kati na mateya ya Bible: Mateya, Njembo, Mateya,
Njembo,.....Kasi, nsima ya ata minute 20, bofanda nye.

2. Ndenge nini bajali kokola na makanisi?

Bana bajali kayoka kaka na ntango moke na mateya lokola 3 minutes. Nayango, koteya makambo mingi mingi te. Salela
ntango moke, na nsima jua makambo mosusu. Mateya na bango majala mokuse. Lakisa bango baverset ya mokuse na
maloba mitano to 6. Ekoki kojala maloba ata jomi na mibale soki verset wana ejali na Njembo ya malamu. Balingi kosakana
mingi. Luka motindo ya koteya na kosakana. Ndakisa: Kosala bageste motindo moko na maloba ya Bible. Soki ojali
koteya verset, bana bakoki kobeta maboko to kotuta makolo na nse.

Koteya bango te makambo oyo bajali koyoka, kasi teya bango oyo bakoki kosala (pratique). Yango wana sala theatre mpe
bageste mingi. Pesa bango biloko oyo bakoki kosimba. Ndakisa: baimage ya Njambe mpe bato mosusu, mabaya batiaki
Yesu na ekulusu, etc.

Motei akoki koteya likanisi moko ata poso mibale to sanja mobimba. Likanisi moko ata poso mibale to sanja 3.

Osengeli kojongela baverset mpe ba njembo. Kolembisa bango te. Loba baphrase ya lokola motindo moko. Ndakisa:
Yosefu atambolaki mpembeni na mpunda, Klop! klop! Klop!

Marie afandaki lokolo ya mpunda, Klop! Klop! Klop!

Mwana Yesu afandaki na maboko na ye, Klop! Klop! Klop!

Bango yonso bakimaki na Ejipeto.

Kojonga mpunda ememaki bango, Klop! Klop! Klop!

Bango bayebi kolimbola bilembo te.

Bajali kondima se maloba ya motei. Yango wana koteya bango na masese te. Ndakisa: Teya te ete Yesu ajali
mwinda.

Bango bakokanisa ete ye ajali mwinda oyo totiaka petrole.

Teya bahistoire ekolakisa bango ndenge Yesu ajali. Ata na njembo to na verset bilembo bijala te.

Bango bayebi kotanga te.

Bacart ya kokoma ekoki kosunga bango te.
Adresse ya verset mpe ejali na litomba te.
Loba kaka ete verset ezamaloba ya Bible.

3. Ndenge nini bajali kokola na mitema?

Bana oyo babangaka makambo mingi. Na yango longola biloko ekoki kobangisa bango. Lobela bango na boboto. Yokisa
bango soni te to seka bango te. Basalaka makambo yonso oyo bakanisi kosepelisa motei na bango. Na yango, banda na
bango se na malemba mpo bandima Yesu.

4. Ndenge nini bajali kokola na baninga mpe bandeko?
Bango basalelaka mingi liloba ya "Ngai". Bayebi bobele ete bato mosusu bajali. Na yango eleki malamu mateya elakisa
bato mosusu oyo bajali penepene--fami ya Moise, Yosefu mpe mama na Yesu......

5. Ndenge nini bajali kokola na molimo?
Bato mpe biloko ya solo se oyo bakoki kosimba. Na yango teya bango te ete Njambe ajali molimo. Bakoki koyeba Yesu
mpo ye ajuaki Njoto ya moto.

Bakoyeba ndenge Njambe ajali to Yesu ajali se ntango bako mona makambo bango basalaki mpe balobaki. Na yango, lakisa
mateya oyo ejali kolimbola makambo Njambe asalaki to Yesu asalaki mpe alobaki.

Bambula oyo ejali ntango ya preparation, bana mingi bajali kobongola mitema na bambula na nsima. Kasi basusu bakoki ko
bongola mitema soki baboti mpe bajali koteya ye na ndako. Tokoteya bango: Yesu ajali nani? Bible ejali nini? Masumu
ejali nini? Yesu asalaki nini mpo na biso? Tokolakisa bango na makasi te. Toko benda bango se na malembe mpo bamipesa
na Yesu.

Bakokanisa ete ebongi mpe baboti na bango basepela na mateya oyo, soki noki bakojua etumbu. Yebisa bango ete Njambe
akoki kolakisa bino mabe mpe malamu.

Bakoki kokanisa ete jambe alingi bango, soki bayebi bolingo ya fami. Boye, teya bolingo ya Njambe mingi. Teya bango ete
Njambe alingi biso bato ya mabe.

Bajali na litomba te komona mateya ya makasi. Yango wana tika mateya ya makasi mpo na bambula ekoya.

BANA YA 1e, 2e, 3e YA ECOLE PRIMAIRE (Nobive mpe cadet)

1. Ndenge nini bajali kokola na njoto?

Bango bajali kolemba noki, mpo basalaka mingi. Balingaka kopema te, yango wana esengeli programme ya ecodim ejala na
makambo motindo na motindo bana bakoki kosala. Balingi makambo ya mouvement.

Misisa na bango mijali kokola noki na njoto na bango. Yango wana eleki malamu na bango kobina ntango yonso bajali
koyemba. Basala bageste mingi na mateya mpe na theatre. Motei akoki kolakisa bango masano ndenge

na ndenge.

2. Ndenge nini bajali kokola na makanisi?

Balanda mateya koleka bana mike, kasi ata boye mateya eleka minute 10 te. Kati na mateya njembo ejanga te mpe bana
babina.

Bango bajalaka na litomba kojongela mateya. Ebongi koteya liteya ya sika na poso yonso. Jongela verset ya sika ata mbala
mibale mpe bayemba yango na njembo.

Balingi koyeba makambo mingi mpe bajali na mituna mingi. Ebongi kopesa bango biyano ya malamu. Bajali kokanisa
makambo mingi. Ebongi Motei apesa bango elikia na makambo yonso bango bajali kokanisa. Soki verset ejali mpasi mingi
te, okoki koteya bango na verset mobimba mpe adresse na yango. Malamu koteya bango ba verset ejali kolakisa bango njela
ya lobiko.

Soko bayebi naino kokoma mpe kotanga malamu te, koseka bango te, to kongangela bango te. Kopesa bango litangi te.

Bajali kobanda mateya ya "calcul”. Bango balingi masano mpe mateya ya Bible ekoki kolakisa bango mituya. Balingi
koyoka mateya ekolakisa bango Bato mibale to bato ya maladi jomi".

3. Ndenge nini bajali kokola na mitema?
Najali na makasi te ya komikanga mitema. Molakisi esengeli kojala na mpiko mingi. Okoki kopusa bango na makasi te.
Ata ayebi likambo moko te, kenda na ye se na malembe.

Babangaka makambo mingi, na yango teya bango mateya ejali kolakisa ete Njmbe ajali mobateli mpe mosungi ya bato.

4. Ndenge nini bajali kokola na baninga mpe bandeko?
Bayebaka bampasi ya bato mosusu. Bayokelaka bamosusu mawa, kasi mbala mingi bakanisaka se makambo na bango moko.
Basepelaka na mateya ekolakisa bango lolenge ya kosunga bato mosusu.

Basepelaka kojala elongo na baninga, yango ebendaka groupe mobimba koya na Ecodim. Motei asengeli kolendisa bana oyo
bajali bomema baninga na ecodim.

Basi mpe mibali bajali na bondeko na motindo ya malamu. Na bambula na bango, bakoki kosangana esika moko likambo
ejali te.

5. Ndenge nini bajali kokola na molimo?
Mingi mpenja, bajali koluka makambo matali kufa. Kopesa mateya majali kolimbola makambo ya lola mpe limfelo, mpe
motindo moto akoki kobika.

Balingi kosala malamu. Basengeli koyeba mabe to malamu ejali nini? Oyo ntango bakoki koyeba ejaleli ya moklisto, nini
akoki kosala, mpe nini akoki kosala te. Basalaka malamu ntango yonso te, basalaka mpe masumu. Bakanisaka mingi ete
mabe ejali likambo baboti balingi te, malamu nde oyo balingi. Ebongi kolakisa bango ete maloba ya Njambe ejali koteya
baklisto maloba ya malamu mpe ya mabe.

Bajali nakondima makasi. Bakondimaka ete Njambe akosunga bango soki na kobondela. Teya bango motindo Njambe
alingi tosambela. Motindo tokoki kosepelisa ye na mabondeli, motindo Njambe apesaka biyano na mabondeli, etc.

BANA YA 4e, 5¢, 6e YA ECOLE PRIMAIRE (Cadet, Aine)

1. Ndenge nini bajali kokola na Njoto?

Bajali na makelele mingi. Balingi kosolola mingi se bango na bango. Motei akoluka mayele ya kolobisa bango na mateya.
Ndakisa: Kotanga verset, kopesa eyano, kosala teatre, koyemba.... Pesa mobeko ete bajala kimia, soki motei to moninga
mosusu ajali koloba. Bajala na botosi.

Okoki koteya bango ata baverset mingi. Motei akoki kopesa bango liste ya baverset bakoki koyekola na ndako. Baverset
mpe mateya ekoki kojala mwa molai. Ebongi mpe kojongela ba verset ya kala. Motei asengeli koyoka mituna na bango mpe
kopesa biyano ya malamu.

2. Ndenge nini bajali kokola na Makanisi?

Balandaka mateya ya Bible malamu. Motei akoki koteya ata minute 20. Basusu kati na bango batangaka malamu. Oyo ejali
ntango malamu na bango kojua mateya ya Bible mpe kobenda bango mpo basomba Bible ya bango moko. Soki carte ya
baverset ejali, bana mosusu bakoki kotanga yango na miso ya bana yonso.

3. Ndenge nini bajali kokola na mitema?
Bajali na kobanga te. Balingi mateya ya ba "heros" mingi. To bato bajalaki kosalela Njambe mingi na courage. Babhistoire
ya ba Africain ya courage mpe ejali malamu. Bajali na somo te kotatola Yesu Klisto. Babendaka mpe baninga na ecodim.

4. Ndenge nini bajali kokola na baninga mpe Bandeko?
Mibali balingi basi te, basi mpe balingi mibali te. Eleki melamu mibali bajala na oyo ya bango kelasi mpe basi na ya bango.

Basepelaka kofanda na groupe. Babendaka baninga ata na njela ya mabe to ya malamu. Kelasi ya ecodim ekoki kojala
lokola club. Bana bakoki kopona nkombo, president, secretaire......

Balingi bacompetition mingi. Motei asalela masano ya Bible mingi.

5. Ndenge nini bajali kokola na Molimo?
Babongalaka mitema noki epai na Yesu. Kobenga babungi ekoki kojanga te. Mingi kati na bango bakobongola mitema soki
bayoki mateya ya malamu. Bakoki kokola makasi na boklisto na bango.

BAJEUNE YA 1e, 2¢, 3rv.0 TO ECOLE SECONDAIRE (AINE)

1. Ndenge nini bajali kokola na Njoto?

Njoto na bango ekomi kobongwana (puberte). Yango ejali changement ya monene mpe ya malamu kati na mwana. Bana
babangaka ntango yango esalemaka. Ejali lokola bayebaka te, lolenge njoto na bango ekomi boye. ;Yango ejali changement
poso yonso. Bamitunaka mpe bamitunaka soki njoto na bango ekojala ndenge nini? Kitoko to te? Bakojala molai to
mokuse? Ebongi kosolola na bango moko na moko to na ba groupe mike mpo na kopesa bango batoli ya malamu.

Mposa ya kolala na bana mibali ejali kobenda bango na mituna mingi, mpe bajali na kobanga. Bajali koyeba mpe kokanisa
makambo yonso ya mike mike. Ebongi malamu na motei kolakisa bango makambo ya solo Bible ejali kolinga. Solola
makambo oyo kaka na basi mpe mokolo mosusu solola na bana mibali.

Bajali komona lokola "emotion™ na makambo mingi (makambo ya motema). To ya "Njambe" (makambo ya molimo) ejali
na base physique (ejali ya solo makambo ya njoto). Ndakisa: Kolemba mingi. Bango bajali na goi-goi te, kasi ejali mpo
njoto na bango ejali kokola noki. Yango wana ejali kolembisa bango. Ndakisa: Motindo basi bajalaka na makasi to na
mawa ntango bamonaka sanza.

Malnutrition ejali nde likambo mpenja. Bango bajali kosala mingi, bajali kokola noki, bongo makanisi na bango mpe ejali
kodevelopper, kasi mbala mingi bajali na mposa te ya kolia biloko ya malamu, mpe mbala mosusu bajali na biloko te ya
kolia. Ebongi kopesa bango mateya mpo na litomba ya kolia malamu.

2. Ndenge nini bajali kokola na makanisi?
Makanisi na bango ekoli, yango bakomi kokanisa mingi mpe bakomi koyeba makambo mingi, kasi bajangi "experiance".
Mituna na bango mijali na ntembe mingi kati na bango. Molakisi asengeli kokanga motema na mituna na bango.

Bajali na nteme mingi mpe baquestion mingi ata na makambo bango bayebaki to bandimaki na bolenge na bango. Ebongi
koteya bango lisusu, komona mabe te, mpe yokisa bango soni te, kasi kanga motema na makambo yonso wana. Mona yango
te, lokola ejali masumu, kasi lokola Njambe apesi yo bango mpo olendisa kondima na bango. Ndima badoute mpe
baquestion na bango. Encourager makasi na bango mpe badoute na bango, pesa bango biyano ya malamu, kasi bosana
kondima na bango te.

Masolo ejali motindo ya malamu koteya bango. Tuna bango mituna mingi. Tuna bango soki bajali komona nini na verset
otei bango.

Bajalaka na soni kotuna makambo mingi. Na likambo yonso bakotuna loba ete vraiment ejali motuna malamu, bato mingi
mpe batunaka yango. Komeka te, kolobela bato mosusu masolo ya yho na bango.

Bakoki komeka koteya. Yokisa bango soni te, wana esali bango malamu mpenja te. Bajali bainvestiguateur. Groupe
interactive mpe baprojet ejali malamu.

Bajali koboya makambo ya bomwana, kasi bakomi kokanisa lokola bankulutu. Ebongo kojala nakelasi na bango moko.
Loba na bango lokola bajali bamikolo, kasi kopesa bango mikumba te, lokola bankulutu. Sunga bango bamesana koteya na
kelasi.

3. Ndenge nini bajali kokola na Mitema?

Bajali na mobulu miongi mpo na "changement” ya ba "hormones".

1. Bamibongisaki liboso te mpo na bahormones yango.

2. Njoto ejali irregulier na motindo ejali kosala ba hormones. Molaklisi asengeli kokanga motema, kobondela
Njambe mingi mpo na bango.

Emotion na bango ejali na extreme--Esengo mingi to mawa mingi, kasi mbala mingi bajali na
mawa mpo na changement ya ba hormones. Motei asengeli kondima yango lokola ete ejali lolenge Njambe
asalaki soki Mwasi abandi kokola. Loba ete olingi bango mingi ata bajali na mawa to esengo.

Bajali koluka koyeba, ngai najali nani? Balingi komonana lokola bango kaka, bazalikolo, to bazaspeciale.
Yeba bango mpe solola na moko na moko.

Bajali komituna soko bato bajali komona bango lolenge nini? Ata motei na bango.
Basepelaka koyoka ete bato bajali kokumisa bango. Pesa bango
mbote na nkombo na bango, to mpe solisa bango mwa moke.

Bayokaka nsoni mpo na developpement ya njoto na bango. Pesa mobeka na kelasi ete moto aseka moninga
te.

4. Ndenge nini bajali kokola na baninga mpe Bandeko?

Basepelaka koyebana bango na bango. Basololaka mingi kati na kelasi. Balingaka komonana malamu na miso ya baninga
na na bango. Yo molakisi, yokisa bango soni te na miso ya baninga. Ba-astivite sociale ejali na litomba mingi mpo na
bango.

Bamonaka mpasi kosolola na baboti na bango. Ebongi te, ete baboti banga ngelaka bango. Tuna bango mingi te ete nini
wana bojali kosala, kasi motuna ejala lokola boye: Yo okanisi makambo oyo boni?" Motei amona bango lokola baninga na

ye.

Reponse ciculaire ejali malamu liboso ya kobanda kelasi--
Malamu soki baboti....(moto na moto abongisa phrase)
Likambo ya mpasi mpo na ngai ejali.....

Na sepelaka mingi ntango.....

Heros na ngai ejali..... mpo.....

Nalingi yango te soki.....

Balingaka te moto mosusu ajali ha bokonji likolo na bango. Balingaka koyekola mpe koyeba makambo bango moko. Motei
akobenda bango mpo bakanisa bango moko mateya ya Bible. Motei akopesa b
ango ntango ya kokanisa bango moko na kelasi. Motei asengeli koyoka bango, bosenga nana bango, posa na bango.

Basi na mibali balinganaka mingi koleka. Motei akoki kopesa bango ntango ya koyebana lokola bandeko. Soki makambo
ekomi kobima kati na basi mpe mibali, wana lingomba akoki kotia kelasi ya basi mpe mosusu se mpo na mibali. Lingomba
mpe akoki kopesa bango batoli ya makasi mpo bolingo ya Satana elongwa kati na bango.

5. Ndenge nini bajali kokola na Molimo?
Bajuaka mikano mingi mpo na Yesu, mpe mbala mingi bakataka makambo bango moko. Motei akoki kopesa
bango occasion ya ko decider bango moko.

Bajali na litomba koyeba motindo basalelaka Bible. Pesa bango badevoir mingi. Makambo mingi ejala mpo na bemoi na
bango.

Basepelaka komeka makambo yonso ya sika. Balingi kosala makambo yonso mpo bakanisi ete bakokumisa bango: droque,
baninga ya mabe, sexe, rebellion.....Bakosala noki makambo ya mabe. Motei akoteya nitindo yonso mpo bamona makambo
ya sika kati na lingomba.

Bajali na mposa ya komonana malamu na miso ya bato. Yeba bankombo na bango. Pesa bango ntango ya kosolola bango na
bango. Komituna mituna bango na bango.....

Ebongi bayeba nini bakosala soki bakwei na lisumu. Teya bango ba ete Njambe asili kopesa occasion ya kobika lisusu wana
yo osali mabe (1 Yoane 1:9-10, Masese 28:13).

Bayokelaka noki motei ya malamu, yango wana motei ajali lokola ndakisa ya bango yonso.
BANA YA 4e, 5¢, 6e YA ECOLE SECONDAIRE (Jeunese)

1. Ndenge nini bajali kokola na Njoto?

Njoto na bango ekomi lokola ya bankulutu. Basi bakomi kolata lokola bamama mpenja, periode na bango ekomi reguliere.
Estrogen liboso ya poso mibale ya cycle,na yango motema ejali kotonda na esengo. Progesterone na likolo ya poso mibale ya
nsuka, wana nde ntango bajalaka na esengo mingi te. Mikolo mibale, liboso na bango komona regle, mitemana bango
ejangaka kimia.

Mibali--En general, endrogen na likolo ya koleka--age 17, mbula bayokaka mposa ya basi koleka. Mpo na basi mbula
bayoka ka mposa ya mibali mingi ejali age 30: Bajali na limite sexual bango moko balingaka. Ejali na litomba ete Motei ye
moko ajala ndakisa ya malamu na makambo matali sexe na fami.

2. Ndenge nini bajali kokola na makanisi?
Bajali koyekola makambo yonso bankulutu bajali kosala. Kasi bajangi experience. Kotanga bahistoire ya bato bakoki
kosunga bango mpo bajua experience. Koyoka batemoignage ya bato mosusu to ya motei mpo bajua experience.

Basengeli koyeba mibeko ya lingomba. Motei akoki kosunga bango bango mpo bayeba ntina oyo tojali mpe na mibeko na
Bible.

3. Ndenge nini bajali kokola na Mitema?
Makambo ya mobulu ekomi kokita moke. Emotion ekomi kobonguana na raison. Ngai najali nai? Ajali kocontinuer, ajali
mpe komi bongisa, bango bakoluka "fun".

4. Ndenge nini bajali kokola na Baninga mpe Bandeko?

Baninga bajali na litomba mingi. Makanisi ya baninga ejali malamu mpenja mpo na bango. Bamonaka malamu kosala
bondeko kati na bango mpe mibali (basi na mibali). Na makanisi na bango. bondeko wana elekli ata oyo ya fami. Eleki
malamu ete bakelasi ya Ecodim ejala "mixte", Kasi basi mpe mibali bakoki kojala na ntango ya kosangana bango moko mpo
na kosolola makambo matali bango moko.

5. Ndenge nini bajali kokola na molimo?

Badoute mpe baquestion ejali kokoba kaka. Bajali na mposa ya komipesa lokola bacroisadeurs. Balingi kosalela Yesu.
Lakoisa esika jeune yonso akoki kosalela Yesu na lingomba: koyeya bana mike, kosambela na lisanga, kokamba baninga
mosusu koyemba na chorale, kojala na equipe ya theatre to ya Ecodim. Bajali na mposa ya koyeba bolingo na Njambe mpo
na bomoi na bango. Pesa bango badevoir mingi kati na mateya. Senga barapport na bango, tuna nini bajali kosala.

Bajeunes mingi oyo bayebi naino Yesu liboso te, babongolaka mitema. Oyo ejali occasion ya nsuka ya komipesa na bolenge
na bango. Moyei akobondela makasi ete bango yonso bakoma baklisto.

KANISA MALAMU

Age nini to niveau nini ebendi makanisi na yo?

Koma makambo minei ya sika yo otei mpo na niveau yango:
1

2.
3.
4.

Koma bandenge ya malamu mpo na koteya age to niveau yango:
1.
2.

Koma likanisi ya yomoko olingi komeka mpo na age to niveau yango:

Omoni ete malamu koteya bana na niveau na bango na lingomba na yo?
Soki oteyaki liboso te, nini ekangisaki yo njela? Osalaki liboso nini?

BANKULUTU (Adultes)
Bango bajali kokola na motindo ya bana te, kasi.....

Bato bakoki kocontinuer koteya bango ntango yonso. Ebongi bankulutu bajala na education bontinuels. Experience, niveau
mpe interet na bango ejali na bokeseni mingi. Yango ejali kolanda.....education, mosala, esika bajali mpe oyo bajali komona,
position na bango kati na fami, etc.

Malamu motei ayeba niveau na bango mpe mposa na bango. Wana okoteya bango malamu. Bachangement ya minene na
bomoi na bango. Mariage--bakoki kokanisa malamu na bomoi na moto mosusu lokola ya bango moko.

Kobotama ya bana--Mama akokangama na ndako, mobali akosala mingi, mbongo ekomi kobima koleka.

Soko bana bakoti kelasi mama akojala libre, mbongo ekobima mingi.

Soki bana bakomi na age ya bajeunese--baprobleme ya communication, rebellion, sexe, yeye.....

Bachangement mosusu ya makasi.

Basi bakomi na menopose (bamona lisusu sanza te), hormone ejali kokita noki--bisalasala na njoto, motema, makanisi.

Nsuka ya mosala to retraite, soki ojalaki na mosala, bankulutu-Njoto ejangi makasi, kobosana makambo mingi, bato mosusu
bakoki kosunga yo mingi, bajali koyokela yo mawa, balingi kufa.

Motei akoki kokanisela--bankulutu ya kelasi na ye makambo yonso oyo. Mateya nini ekoki kosunga bango mpo na
komibongisa mpe kosepelisa Njambe?

Bankulute bakoki kolanda mateya 30 minutes soki basepeli na yango. Kasi eleki malamu kotuna bango mituna, soki bayebi
kotanga to bajali na niveau ya kikolo.

Wana ekotuna yo nkulutu likambo, soki ayebi te, koyokisa ye soni te, ata ayanoli mabe. Loba ete "Yoka verset oyo lisusu.
Yoka malamu. Yango elobi nini?" Tanga lisusu verset yango na malembe.

Bankulutu mosusu bakokakate kolimbola verset ya molai lokola bilenge. Motei akoki koteya bango makasi na likambo
yango. Pona verset bakoki koyeba mpe kosimba malamu.

ETENI YA NSAMBO
MOKAPO NTUKU MIBALE NA MITANO

NDENGE NINI TOKOKI KOSALA RAPPORT YA ECODIM?

Moteo akoki koteya bana malamu mpenja, bongo soki rapport ejali te, nani akoyeba mosala na ye? Soki bakonji ya lingomba
bakojua rapport ya Ecodim te, ekosunga bango boni? Rapport ejali na litomba mingi na mosala ya Ecodim. Rapport yango
ejala polele, ejala na bosolo.

KOTINDA RAPPORT NA NANI?

Mangomba yonso ejali ha bokonji yakosenga barapport ya ecodim, mpe koyeba motindo yango ejali. Motei asengeli
kosolola malamu na mokambi ya Lingomba, koyeba lolenge lingomba elingi mpo na rapport ya lingomba. Ministeres Pour
Chaque Enfant (MCE) aseli forme ya rapport oyo mangomba mingi bajali kosalela. MCE asengi ete copie ya liboso mpo na
rapport wana ekenda na lingomba. Copie ya biso ya mibale etindama na bureau ya biso na responsable ya materiels biso

totiaki. MCE ajali na bokonji likolo ya ecodim na bino te, mpo yango ejali programme ya lingomba. Kasi rapport ya
malamu oyo mangomba bajali kotinda, ejali kosunga biso kokende kosenga lisungi na mikili misusu. Soki bayebi ete ya
solo, Ecodim ejali kokola mpo na formation ya MCE, bajali kopesa, bakosepela kotinda lisungi mosusu.

RAPPORT EKOKI KOJALA CLAIR--Ndenge nioni tokoki kosala rapport ya MCE?
Rapport ya MCE ekosenga oyeba makambo oyo:

Koma makambo oyo mpo na kelasi yonso: Nani ateyaki-----kombo complet ya batei mpe basungi ya mokolo wana. Total ya
bana-----Bana boni bayokaki mateya. Total ya bankulutu-----Bankulutu boni bayokaki mateya, basungi, baboti.
Obs-----Obsevation-----Motei akoloba motindo amonaki kelasi na mokolo yango.

Verset-----Verset nini olakisaki bana bakanisa yango?

Mokanda, No. ya liteya-----Soki liteya ejuamaki na mokanda oyo ya mateya, koma kombo ya mokanda yango mpe No ya
liuteya. Soki liteya ajuamaki na Bible, koma mokanda ya Bible, mokapo kino verset yonso ya liteya.

Total ya baconverti-----(Tala nsuka ya rapport). Converti ejali mwana oyo ayambaki Yesu liboso te, babongoli mitema sika
epai na Yesu.

Total ya baluki ya sika-----(Tala na nsuka ya rapport). Moluki ya sika, ejali oyo abongoli motema, mpe akoti na malongi ya
libatisa. Na nsuka ya malongi, ajui libatisi.

Rapport ekojala na ba ligne to bisika 5 ya kosukisa. Okamata ligne moko poso yonso. Lingomba akokoma na molongo ya
mitano kaka soki sanja yango ejali na poso mitano.

Na nse ya rapport ya sanja yonso, ejali na bisika ya kotia total ya bana mpo na sanja yango. Additioner total ya
poso yonso, total wana ejali ya sanja.

Lingomba akokoma makambo oyo kati na cahier na bango. Ebongi na nsima ya basanja nsambo (sanja ya janvier kino
juillet). Bango bakoki kojongisa ba rapport yonso mpe kotinda yango na MCE.

MCE ajali kotuna makambo mosusu na nsuka ya rapport na bango. Tokotun
a mpe motuya na bandako ejali kati na mboka na bino, yango ezali mpo na bamboka ya mike. Motuya na bandako ekopesa
biso makoki ya koyeba soki ejali kokola to mpe te.

RAPPORT YA ECOLE DU DIMANCHE, Sanza Mbula
COMMUNAUTE paroisse Responsable
Mboka to esika

Centre des materiels Charge

N.B. Sala bacopie mibale. Tinda moko na Ministere Pour Chaque Enfant na mission Garizim
Pesa copie ya mibale na chef ya paroisse mpo na Rapport ya Lingomba.

Sanza Mbula
Nani ateyaki *Total *Total *Obs  *Verset *Mokanda, No ya liteya
ya bana bankulutu
1 * * * * *
2 * * * * *
3 * * * * * *
4 * * * * *
5 * * * * *
Totallsanza * * *khhkkkhkhkkhkhkhkkhhkkhkhkhkkhhkhkkhkhkkhhkhhhkhkkhhhhkhkhhhkhhhhkhkkhhhhkhihhik
Sanza: Mbula
Nani ateyaki *Total *Total *Obs  *Verset *Mokanda, No ya liteya

ya bana bankulutu

1 * * * *

2 * * * *

3 * * * *

4 * * * *

5 * * * *

TotaI/Sanza * * AEAAAAAAAAAAAAAAAAAAAAAAAAAAAAAAhhhAAAAAAAAAAAx
Sanza Mbula

Nani ateyaki *Total *Total *Obs  *Verset *Verset *Mokanda, No ya liteya

yabana bankulutu

1 * * * *
2 * * * *

3 * * * *

4 * * * *

5 * * * *

Total/Sanza * * e *k

Sanza Mbula

Nani ateyaki *Total *Total *Obs  *Verset *Mokanda, No ya liteya

yabana  bankulutu

1 * * * *

2 * * * *

3 * * * *

4 * * * *

5 * * * *

Total/Sanza * * flaisishiaiaissiaiaissiaiaiaisiniaissiaiaiaisisiaiaiasiaiaiaissiaiaisisiaiaiae
Nani ateyaki *Total *Total *Obs  *Verset *Mokanda, No ya liteya

yabana bankulutu

1 * * * *
2 * * * *
3 * * * *
4 * * * *
5 * * * *
TOtaI/SanZa * * Fhkkhkkkhhkkhkkhhkkhhkhkkhhkhkhhkkhhhihkhirhrdhhihhhhhkhhkihkhiikiiikkx

Sanza Mbula

Nani ateyaki *Total *Total *QObs *Verset *Mokanda, No ya liteya
yabana  bankulutu

1 * * * * *

2 * * * * *

3 * * * * *

4 * * * * *

5 * * * * *

Total/Sanza * * Hekk ke ek - - *k

Pesa biyano na mituna oyo, S.V.P.:
Total ya baconverti (bana oyo babongoli mitema na malongi na bino na sanza oyo?

Total ya baluki ya sika (bana boni bakoti na malongi ya libatisa na sanza oyo?

Mboka ejali na bandako boni? (ekosunga biso koyeba mone ya mboko)
1. Makambo nini ejali kosepelisa yo na Ecodim?

2. Mpasi nini ojali komona na makambo topesi bino bosala?

3. Makambo nini bomoni ete tokoka kotia na mabondeli?

4. Likambo nini ya sika omoni na lingomba to na mboka na yo?
5. Ba-activite nini mosusu bojali kosala na Ecodim?

NJAMBE APAMBOLA YO NA MOTINDO OJALI KOSALA NA LINGOMBA NA YESU KLISTO!
Tolingi toyeba makambo nini esepelisi batei na Ecodim. Matei akoki ko temoigner motindo

mateya esungi bana. Motindo bomoi na bango ebongwani, soki baboti to bakonji basepeli na

yango. Ba-temoignage na bino ekosunga biso mpo na kobenda baklisto mosusu mpo na mosala oyo.

Tolingi koyeba bampasi bojali komona kosalela biloko MCE apesaki bino mpo na koteya. Motei akoki koyeba mokanda ya
mateya? Mateya ejali mpasi to te? Ndenge nini osalelaka ba materiels?

Tojali kotuna, makambo nioni biso tokoki kotia na mabondeli?
Tolingi koyeba makambo oyo ejali classe, lingomba, motei ye moko to libota na ye.

Tolingi koyeba makambo mosusu ejali na mboka na bino. Mituna mpe biyano na bino ekosunga biso kotombola mosala ya
ecodim na mikolo ya liboso.

Tolingi koyeba ba-activite mosusu bosalaka na Ecodim. Bosalaka sport? chorale? theatre? kobina? t

heatre na losambo? club? kelasi ya alphabetisation to foyer? Bosalelaka biyenga ya bana to feti ya Ecodim? To mpe
makambo mosusu? Likanisi na Lingomba na yo, ekoki mpe kosunga lingomba mosusu? Kino rapport ya ba-activite ekoki
kobenda makanisi ya bato mosusu basepeli kosunga mosala oyo.

Biso na MCE tolingi ete soki lingomba alingi kolakisa batei makambo mosusu, ebongi botosa yango basepeli kolakisa bino.
Lingomba ejali na bokonji kotombola mi

sala ya Ecodim to kokanga yango. Mposa na biso ejali ete batei yonso basala na lisanga moko n

a motindo ya malamu kati na mangomba na bino.

RAPPORT EJALA NA BOSOLO
Rapport ya lokuta ekosunga nani? Soki motei akomi ete bana 200 bayambi Yesu, kasi mpo bamona ye malamu, ye baete

akoyoka nsoni mokolo tokoya kotala bana yango. Lisusu akoyoka nsoni na mokolo Yesu akotuna ye makambo wana.
Mituya 32:23, Luka 12:2-13.

MOKAPO NTUKU MIBALE NA MOTOBA
NDENGE NINI TOKOKI KOBONGISA ECODIM?

Likambo ya liboso mpe ya monene tokoloba ejali ete, ecodim ejali programme ya lingomba. Ejali na nse ya bokonji ya
lingomba mpela moko chorale, bamama misato, federation ya bamama mpe ba-organisation mosusu. Batei mpe badirecteur
ya Ecodim, bakoki te, kosala makambo lokola soki bajali na libanda ya lingomba. To mpe lokola bajali na programme ya
bango moko oyo lingomba ayebi to. Boye te. Bokanisa te, ete Ministere Pour Chaque Enfant ejali "organisme" ejali
kokamba Ecodim, ikele ve. Ministere Pour Chaque Enfant ejali

mosungi Njambe apesi mpo na kosalisa lingomba mpo na mosala ya Ecodim.

Lingomba ejali na bokonji ya kofungola to mpe kokanga Ecodim. Lingomba ejali na bokonji kokata likambo bana ya ecodim
bakoki kosala to te, banani bakoki koteya, esika ya kosala, ntango ya kobanda.....Lingomba ejali na bokonji kopesa bitumbu
to kolongola batei to badirecteur oyo bajali na morale ya mabe. Lingomba ejali na bokonji kosenga rapport ya Ecodim.
Lingomba ejali na bokonji yonso mpo rapport ya ecodim ejala na maboko na ye.

Na bisika mingi Ecodim ejali kokambama se na batei mibale, mbala mosusu moko pamba. Ata boye, bayeba ete bajali na nse
ya bokonji na lingomba. Batei yango basengeli koyokana bango na mokambi ya lingomba. Mokambi ya lingoba mpe akoki
kopesa makanisi malamu mpo na mosala ya Ecodim.

MOSALA YA PASTEUR TO MOKAMBI YA LINGOMBA
Pasteur to mokambi ya lingomba ateyaka na Ecodim te, kasi ye asengeli kojua rapport na yango mpe kopesa na lingomba.
Lokola ye ajali mokambi ya lingomba, asengeli mpe kolanda programme ya Ecodim malamu.

Mokambi na lingomba ajali na lotomo ya kolimbola na baboti litomba ya ecodim. Soki baboti bayebi ntina mpe litomba ya
ecodim, bakotinda bana mingi mpo na koyoka malako na Njambe. Bana wana batakojala ba-membre ya makasi kati na
lingomba.

EBANDELI YA ECODIM ECODIM OYO EKOLI
Pasteur Pasteur

Responsable Responsable

Motei Tresorie Directeur (directrice)

ya ecodim ya ecodim ya ecodim

Mosungi Comite ya makabo

Moteiya Motei Motei Tresorier Sec.
Ecodim Ecodim Ecodim Ecodim

- Mosungi Mosungi Mosungi Comite ya makabo

MOSOLA YA SECRETAIRE YA ECODIM

Soki ecodim ekoli mpe ekomi monene, secretaire akoki kosunga directeur ya ecodim. Ye moto akokoma ba rapport poso
yonso mpe kopesa directeur ya ecodim. Ye moto akokoma ba rapport Posoyonso mpe kopesa yango na directeur. Secretaire
ajali mokomi ya mikanda yonso ya Ecodim.

MOSALA YA TRESORIER YA ECODIM

Soki ecodim ekoli mpe ekomi monene, tresorier mpe akoki ko sunga directeur ya ecodim. Soki bokoki mpe kopesa
secretaire asala misala ya tresorier, to mpe bopesa mbongo kaka na tresorier ya lingomba. Tresorier mosala na ye kobomba
mosolo bana bajali kopesa makabo. Akokoma mosolo ejali kokota mpe kobima. Ye akoki kotanga mbongo ya makabo ye
moko te. Malamu lingomba atia mpe comite ya makabo, ejala bato ata misato mpo na kotanga mbongo ya makabo. Motei
akoki kosimba mbongo ya makabo te.

MOSALA YA COMITE YA MAKABO

Ata soki motei ajali ye moko to soki bango mibale, bakoki kosimba mbongo ya makabo te. Esengeli bato mibale to misato
ya kondima bajala na comite ya makabo ya Ecodim.

MOSALA YA BASUNGI

Ebongi motei yonso ajala na mosungi oyo akosalisa ye na ntango ya ecodim. Akosunga ye na bamasano, na ordre kino
ntango motei ya ecodim akokamba bana baoyo bayambi Yesu na libanda. Mosungi ajali lokola na kati ya formation moko ya
makasi, mingi mpe bakokaka balakisi ya malamu kati na Ecodim. Soko motei ajali maladi, mosungi akoteya bana mokolo
yango.

KANISA LISUSU
Banani bakoki kosimba makabo ya Ecodim?
Basali ya Ecodim bajali na nse ya bokonji ya nani?
Ecodim ejali programme ya
Malamu motei yonso ajala na

KANISA MALAMU

Koma nkombo ya mokambi ya lingomba na yo
Ondimi ete ye ajali mokambi ya manso ejali kosalema na lingomba?
Organisation nini ejali na mboka na bino mpo na Ecodim?

Organisation nini ejali kosunga bino? Makanisi nini bolingi kosolola bino na pasteur? Koma yango awa:

Makanisi nini ojali na yango mpo na kosala makambo oyo? Koma yango awa. Na nsima, solola na pasteur makambo yango
mpe tia yango na mabondeli koma yango awa:

MOKAPO NTUKU MIBALE NA NSAMBO
NDENGE NIONI TOKOKI KOPUSA PROGRAMME YA ECODIM?

BANANI BAKOKI KOPUSA ECODIM?

Lingomba elingi komona bana yonso na Ecodim. Bandimi yonso basengeli kopusa programme ya Ecodim mpo na kokotisa
bana. Kasi ejali na bato mosusu bajali na mosala monene mpo na kopusa yango. Moto

ya liboso kati na bango ejali pasteur responsable ya lingomba. Ye mibale ejali directeur ya eco

dim. Ya misato nde ejali batei elongo na basungi yonso.

NDENGE PASTEUR AKOKI KOPUSA YANGO

Bandimi bakoki koyeba makanisi ya pasteur ye akoki koloba ete Ecodim ejali malamu, kasi bayebi ete na motema

alingi yango te. Makanisi ya pasteur ekoki kopusa to kokanga misala ya ecodim. Ba-pasteur basengeli koyebisa baboti
batinda bana na Ecodim. Kasi mbala mingi bapasteur bajali kongangela bato mpo na kopesa bango soni to kodiriger bato na
dictature. Motindo oyo ejali kosunga ata moke te. Ya solo wana nde lolenge ya kobebisa Ecodim. Pasteur asengeli koyebisa
bato litomba ya Ecodim, ndenge ekosunga bafami, bana, lingomba, misala bana bakoyekola. Pasteur asengeli koloba
makambo oyo poso mibale to misato liboso ya kofungola Ecodim.

KOSALA FICHE YA KOKOTISA BANA

Na baparoisse ya minene, fiche ya kokotisa bana ejali kosunga mingi. Pasteur akopesa baboti fiche moko mpo na kokoma
bankombo ya bana mpe mbula bakoti na Ecodim. Basengeli kojongisa yango nsima ya poso moko. Lingomba akobongisa
bakelasi mpe bambula, mpe niveau ya bana. Ekosunga motei kosala balistes ya bana bakoti na Ecodim. Lingomba asengeli
kokamata ata baoyo bakoya nsima ya kobimisa liste. Ndakisa ya fiche yango ekojala na nsuka ya mokanda oyo.

Wana lingomba akopesa rapport ya Ecodim na losambo, apesa yango na enthousiasme makasi, ata bana bakoti haiono mingi
te. Koloba te, ete "Ecodim na biso ejali kokita". Pesa kaka motuya, mpe lakisa likambo moko ya malamu bana bajali kosala
na ecodim. Mbala na mbala mwana akoki kosakola verset moko bayekolaki na Ecodim, to koyemba na lisanga njembo moko
bamonaki. Okoki mpe kokanga bango foto, bakoki mpe kosala mwa theatre.

CHORALE YA ECODIM
Na mangomba mingi bana ya Ecodim bajali na bachorale ya kitoko. Bachorale mosusu se ya kobina, to kotombola bansinga.
Bachorale oyo ekoki kosala mibembo te mpela moko mikolo mpo bango bajali bajali bana mike.

LIKAMBO YA LIBOSO EJALI KOBENDA BANA

Na bisika mosusu, lingomba elukaka motindo ya kobenda bana na Ecodim. Soki bana ya mboka baza mingi, bakoki kolanda
kelasi ya alphabetisation, nsima ecodim elandi. Sport mpe masano mosusu ebendaka bana mpo bakota na Ecodim. Soki
bajeune balingi musique, bakoki koyemba mpe kolakisa bana mabina. Na

ba-mboka bana bakoki kotambola "defile” na balabala, yango ekobenda bana mingi. Na nsima bakoti na nda

na njambe. Makambo yonso oyo eza kobenda bana mingi na kati ya Ecodim.

KOBENDA BANA YA LIBANDA

Lingomba esengeli kojala na ba club ya Bible oyo basanganaka mikolo mosusu na bandako ya baklisto. Benda bana yonso
wana kati na ba club. Soki basimbi club malamu, benda bango na Ecodim. Mingi bakoyamba Yesu mpe bakotikala libela
kati na lingomba.

MOKOLO YA BANA

Mbala moko na mbula, lingomba ekoki kosala "journee des enfants”. Na mokolo yango bana bakolakisa na lingomba
makambo mingi basalaka, bayekolaka kati na Ecodim. Bana bakosimba bakitunga ya makabo. Bakokamba losambo.
Bakoki kosala animation mpe koyemba banjembo na bango. Bakoki kotanga baverset ya Bible na lisanga kino moko na
moko. Bakoki kolakisa bahistoire ya Bible na theatre. Programme mobimba ya mokolo wana ekojala na mbaoko ya bana.
Bato mingo ntango bakomona bana kosala makambo yonso wana, bakosepela mpe bakotinda bana na bango mingi kati na
Ecodim.

KANISA MALAMU
Makanisi nini olingi kosala noki mpo na kotombola Ecodim na lingomba na yo?

EGLISE DU CHRIST AU CONGO
DEPARTEMENT DE L'EDUCATION
CHRETIENNE 35-C.U.E.B.CO

B.P78 KIKWIT Il

I. INFORMATIONS DEMANDEES AUX PARENTS
POUR L'ECOLE DE DIMANCHE

Nom et Post-Noms des parents (ou tuteurs):
Adresse:
Nombre d'enfants:

No. Nom & Post-NOMS SEXE DATE DE NAISS OBS.

01
02
03
04
05
06
07

FAIT a KIKWIT, le / /19
LE RESPONSABLE DU DEPARTEMENT
DE L'EDUCATION CHRETIENNE,

=/=PAST. LEKE KATHEMBO =/=

EGLISE DU CHRIST AU CONGO
DEPARTEMMENT DE L'EDUCATION
CHRETIENNE 35E-C.U.E.B.ZA

B.P.78 KIKWIT Il

Moi conscient(e) de I'importance de I'enfant et de son education Chretienne dans I'Eglise et dans la
societe, j'accepte de servir le Seigneur dans cette Paroisse dans l'ecole de dimanche comme:

1. Moniteur (trice)
2. Surveillant(e)

AVEC UN DON DE:

a) a la garderie (les enfants de 3ans)

b) au jardin d'enfants (de 3 a 9ans)

c) chez les cadets (enfants de 6a 9ans)

d) chez les aines (enfants de 10 a 12 ans)

e) a la jeunesse et aux adultes (de 13 a 20 ans)

FAIT A KIKWIT, le //19----
LE RESPONSAMBLE DU DEPARTEMENT
DE L'EDUCATION CHRETIENNE

=/= Past. LEKE KATHEMBO =/=

